
Монгол Улсын Их Хурлын 2019 оны намрын ээлжит чуулганы
 Аюулгүй байдал, гадаад бодлогын байнгын хорооны 

10 дугаар сарын 09-ний өдөр /Лхагва гараг/-ийн 
хуралдааны товч тэмдэглэл

Аюулгүй байдал, гадаад бодлогын байнгын хорооны дарга Т.Аюурсайхан ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 11 гишүүн ирж, 57.9 хувийн ирцтэйгээр хуралдаан 16 цаг 16 минутад Төрийн ордны “Их эзэн Чингис хаан” танхимд эхлэв. 

 
Чөлөөтэй: Д.Лүндээжанцан, Б.Энх-Амгалан, Н.Энхболд;

Эмнэлгийн чөлөөтэй: С.Батболд;

Тасалсан: О.Баасанхүү, Б.Наранхүү, Н.Номтойбаяр, А.Ундраа.
Хэлэлцэх асуудалтай холбогдуулан Улсын Их Хурлын гишүүн Д.Цогтбаатар, Ц.Нямдорж нар үг хэлэв.

Нэг. Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2019.07.09-ний өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Тагнуулын ерөнхий газрын дарга Д.Гэрэл, мөн газрын Газрын дарга Н.Баясгалан, Тасгийн дарга Л.Энхбаяр, ажилтан Ч.Хүдэрбаяр, Терроризмтой тэмцэх ажиллагааг зохицуулах зөвлөлийн нарийн бичгийн дарга А.Батсайхан, Монголбанкны Ерөнхийлөгчийн зөвлөх Б.Гантуяа, мөн банкны Хууль, эрх зүйн газрын захирал Д.Аюуш, Эрх зүйн бодлогын хэлтсийн ахлах мэргэжилтэн Ө.Мөнх-Ундарга, Санхүүгийн зохицуулах хорооны Захиргаа, удирдлагын газрын дарга Б.Батзориг нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Ш.Амарбаясгалан, С.Түвшинтөгс, референт Б.Гандиймаа нар байлцав. 

Хуулийн төслийг анхны хэлэлцүүлэгт бэлтгэсэн талаарх ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн Б.Бат-Эрдэнэ, Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Н.Оюундарь нар танилцуулав. 
Ажлын хэсгийн болон Хууль зүйн байнгын хорооноос гаргасан санал, дүгнэлттэй холбогдуулан Улсын Их Хурлын гишүүн О.Содбилэг, Ж.Энхбаяр нарын тавьсан асуултад Аюулгүй байдал, гадаад бодлогын байнгын хорооны дарга Т.Аюурсайхан, Монголбанкны Ерөнхийлөгчийн зөвлөх Б.Гантуяа, Тагнуулын ерөнхий газрын Тасгийн дарга Л.Энхбаяр нар хариулж, тайлбар хийв. 

Улсын Их Хурлын гишүүн Б.Бат-Эрдэнэ үг хэлэв. 

Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн хуулийн төслүүдийг хэлэлцүүлэгт бэлтгэх үүрэг бүхий ажлын хэсгийн гаргасан зарчмын зөрүүтэй саналын томьёоллоор санал хураалт явуулав. 
Нэг.Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төслийн талаарх зарчмын зөрүүтэй саналын томьёолол
Т.Аюурсайхан: 1.Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төслийн /цаашид “төслийн” гэх/ 1 дүгээр зүйлийн 1.1 дэх хэсгийн “Монгол Улсад" гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:
   5

Татгалзсан: 

   6

Бүгд:


 11

45.5 хувийн саналаар дэмжигдсэнгүй. 

Улсын Их Хурлын гишүүн Б.Бат-Эрдэнэ 1.Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төслийн /цаашид “төслийн” гэх/ 1 дүгээр зүйлийн 1.1 дэх хэсгийн “Монгол Улсад" гэснийг хасах гэсэн дээрх санал хураалтыг хүчингүй болгох нь зүйтэй гэсэн горимын санал гаргав. 
Т.Аюурсайхан: 1.Улсын Их Хурлын гишүүн Б.Бат-Эрдэнийн гаргасан, Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төслийн /цаашид “төслийн” гэх/ 1 дүгээр зүйлийн 1.1 дэх хэсгийн “Монгол Улсад" гэснийг хасах гэсэн дээрх санал хураалтыг хүчингүй болгох нь зүйтэй гэсэн горимын саналыг дэмжье гэсэн санал хураалт явуулъя. 

Зөвшөөрсөн:
   6

Татгалзсан: 

   5


Бүгд:


 11

54.5 хувийн саналаар горимын санал дэмжигдсэн тул уг санал хураалтыг хүчингүйд тооцов. 
Т.Аюурсайхан: 1.Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төслийн /цаашид “төслийн” гэх/ 1 дүгээр зүйлийн 1.1 дэх хэсгийн “Монгол Улсад" гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:
   6

Татгалзсан: 

   5


Бүгд:


 11

54.5 хувийн саналаар дэмжигдлээ. 

2.Төслийн 2 дугаар зүйлийн 2.1 дэх хэсгийн “эдгээртэй нийцүүлэн гаргасан хууль тогтоомжоос" гэснийг “энэ хууль болон эдгээр хуультай нийцүүлэн гаргасан хууль тогтоомжийн бусад актаас” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
   6

Татгалзсан: 

   5


Бүгд:


 11

54.5 хувийн саналаар дэмжигдлээ.

3.Төслийн 3 дугаар зүйлийн 3.1.1 дэх заалтын “нөлөөлөх,” гэснийг “нөлөөлөн" гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
   7

Татгалзсан: 

   4

Бүгд:


 11

63.6 хувийн саналаар дэмжигдлээ.

4.Төслийн 3 дугаар зүйлийн 3.1.4 дэх заалтын “аливаа” гэснийг “хууль бус" гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
   7

Татгалзсан: 

   4


Бүгд:


 11

63.6 хувийн саналаар дэмжигдлээ.

5.Төслийн 3 дугаар зүйлийн 3.1.17 дахь заалтыг доор дурдсанаар өөрчлөн найруулах: 

“3.1.17.“хориг арга хэмжээний жагсаалт" гэж Нэгдсэн Үндэстний Байгууллагын Аюулгүйн зөвлөлөөс гаргасан тогтоолын дагуу үй олноор хөнөөх зэвсэг дэлгэрүүлэх болон терроризмтой тэмцэхтэй холбоотой баталсан хүн, хуулийн этгээдийн жагсаалтыг;” гэсэн саналыг дэмжье гэсэн санал хураалт явуулъя. 

Зөвшөөрсөн:
   7

Татгалзсан: 

   4


Бүгд:


 11

63.6 хувийн саналаар дэмжигдлээ.

6. Төслийн 3 дугаар зүйлд доор дурдсан агуулгатай 3.1.18 дахь заалт нэмэх:

“3.1.18.“дотоодын жагсаалт” гэж үй олноор хөнөөх зэвсэг дэлгэрүүлэх болон терроризмтой тэмцэхтэй холбоотойгоор терроризмтой тэмцэх чиг үүрэг бүхий байгууллагын саналыг үндэслэн Засгийн газраас баталсан хүн, хуулийн этгээдийн жагсаалтыг;” гэсэн саналыг дэмжье гэсэн санал хураалт явуулъя. 

Зөвшөөрсөн:
   7

Татгалзсан: 

   4


Бүгд:


 11

63.6 хувийн саналаар дэмжигдлээ.

7.Төслийн 3 дугаар зүйлийн 3.1.18, 3.1.19 дэх заалтын “хууль бусаар олж авсан хоёрдмол зориулалттай бараа, бүтээгдэхүүн/-ийг” гэснийг “болон үй олноор хөнөөх зэвсэг дэлгэрүүлэх зорилгоор хоёрдмол зориулалттай бараа, бүтээгдэхүүнийг" гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
   7

Татгалзсан: 

   4


Бүгд:


 11

63.6 хувийн саналаар дэмжигдлээ.

8.Төслийн 6 дугаар зүйлийн 6.1.10 дахь заалт, 12 дугаар зүйлийн 12.1.3 дахь заалтын ", олон нийтийн” гэснийг "болон бусад” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
   7

Татгалзсан: 

   4


Бүгд:


 11

63.6 хувийн саналаар дэмжигдлээ.

9.Төслийн 6 дугаар зүйлийн 6.2 дахь хэсгийг доор дурдсанаар өөрчлөн найруулах:

"6.2.Энэ хуулийн 6.1.1-д заасан терроризмын нөхцөл байдлыг үнэлэхдээ бүс нутаг, улс оронд үйлдэгдсэн, үйлдэгдэж болзошгүй терроризм, түүний чиг хандлага, арга хэлбэр, аюул занал, эрсдэлд дүн шинжилгээ хийж, олон улсын байгууллагын зэвсэг дэлгэрүүлэх болон терроризмтой тэмцэх бодлого, үйл ажиллагааг харгалзан дүгнэлт гаргана.” гэсэн саналыг дэмжье гэсэн санал хураалт явуулъя. 

Зөвшөөрсөн:
   7

Татгалзсан: 

   4


Бүгд:


 11

63.6 хувийн саналаар дэмжигдлээ.
10.Төслийн 8 дугаар зүйлийн 8.1.1 дэх заалтын "ажиллагаанд хяналт тавьж, энэ талаар” гэснийг “ажиллагааны талаар” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
   6

Татгалзсан: 

   5


Бүгд:


 11

54.5 хувийн саналаар дэмжигдлээ.

11.Төслийн 8 дугаар зүйлийн 8.1.3 дахь заалтын “дүрэм, журам, баримт бичгийг” гэснийг “дүрмийг" гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
   6

Татгалзсан: 

   5


Бүгд:


 11

54.5 хувийн саналаар дэмжигдлээ.

12.Төслийн 9 дүгээр зүйлийн 9.1.3 дахь заалтын "зэвсэг дэлгэрүүлэх” гэсний өмнө “хуульд өөрөөр заагаагүй бол” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:
   6

Татгалзсан: 

   5


Бүгд:


 11

54.5 хувийн саналаар дэмжигдлээ.

13.Төслийн 9 дүгээр зүйлд доор дурдсан агуулгатай 9.1.9 дэх заалт нэмэх:

“9.1.9.хоёрдмол зориулалттай бараа, бүтээгдэхүүний жагсаалт батлах.” гэсэн саналыг дэмжье гэсэн санал хураалт явуулъя. 

Зөвшөөрсөн:
   6

Татгалзсан: 

   5


Бүгд:


 11

54.5 хувийн саналаар дэмжигдлээ.

14.Төслийн 10 дугаар зүйлийн 10.1.2 дахь заалтын "санал, дүгнэлтийг Засгийн газарт өгөх” гэснийг “саналаа Засгийн газарт хүргүүлэх" гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
   6

Татгалзсан: 

   5


Бүгд:


 11

54.5 хувийн саналаар дэмжигдлээ.

15.Төслийн 10 дугаар зүйлийн 10.1.3 дахь заалтын "хүн" гэсний өмнө "хуульд заасны дагуу” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:
   6

Татгалзсан: 

   5


Бүгд:


 11

54.5 хувийн саналаар дэмжигдлээ.

16.Төслийн 10 дугаар зүйлийн 10.1.5 дахь заалтын "галт" гэснийг хасах, мөн заалтын “ашиглагдахаас” гэсний дараа “, терроризм болон зэвсэг дэлгэрүүлэхийг санхүүжүүлэхээс” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:
   6

Татгалзсан: 

   5


Бүгд:


 11

54.5 хувийн саналаар дэмжигдлээ.

17.Төслийн Гуравдугаар бүлгийн гарчигт “ТЕРРОРИЗМТОЙ” гэсний өмнө “ЗЭВСЭГ ДЭЛГЭРҮҮЛЭХ БОЛОН” гэж, 11 дүгээр зүйлийн 11.1 дэх хэсэг, 12 дугаар зүйлийн 12.1.1,12.1.3,12.1.9 дэх заалтууд, 13 дугаар зүйлийн 13.2.1 дэх заалт, 14 дүгээр зүйлийн 14.1.1 дэх заалтын “терроризмтой” гэсний өмнө “зэвсэг дэлгэрүүлэх болон" гэж тус тус нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:
   7

Татгалзсан: 

   4

Бүгд:


 11

63.6 хувийн саналаар дэмжигдлээ.

18.Төслийн 13 дугаар зүйлийн гарчиг, 13 дугаар зүйлийн 13.1 дэх хэсгийн “Терроризмтой” гэснийг ‘Зэвсэг дэлгэрүүлэх болон терроризмтой” гэж, 14 дүгээр зүйлийн гарчиг, 14 дүгээр зүйлийн 14.1 дэх хэсгийн “Терроризмоос” гэснийг “Зэвсэг дэлгэрүүлэх болон терроризмоос" гэж, 12 дугаар зүйлийн 12.2 дахь хэсэг, 13 дугаар зүйлийн 13.1.1 дэх заалтын “терроризмоос” гэснийг "зэвсэг дэлгэрүүлэх болон терроризмоос" гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
   7

Татгалзсан: 

   4


Бүгд:


 11

63.6 хувийн саналаар дэмжигдлээ.

19.Төслийн 11 дүгээр зүйлийн 11.5 дахь хэсгийн "Зөвлөл эрх хэмжээнийхээ хүрээнд зөвлөмж, үүрэг, даалгавар, чиглэл өгөх бөгөөд” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:
   6

Татгалзсан: 

   5


Бүгд:


 11

54.5 хувийн саналаар дэмжигдлээ.

20.Төслийн 14 дүгээр зүйлийн 14.1.5 дахь заалтын “хориг арга хэмжээний” гэснийг “Хориг арга хэмжээний болон дотоодын” гэж, мөн зүйлийн “14.1.5” гэснийг “14.2” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
   7

Татгалзсан: 

   5


Бүгд:


 11

63.6 хувийн саналаар дэмжигдлээ.

21.Төслийн 16 дугаар зүйлийн 16.5 дахь хэсгийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:
   7

Татгалзсан: 

   5


Бүгд:


 11

63.6 хувийн саналаар дэмжигдлээ.

22.Төслийн 23 дугаар зүйлийн 23.2 дахь хэсгийн “Хориг арга хэмжээний” гэсний дараа “болон дотоодын” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:
   7

Татгалзсан: 

   5


Бүгд:


 11

63.6 хувийн саналаар дэмжигдлээ.

23.Төслийн 23 дугаар зүйлийн 23.3, 23.5 дахь хэсэг, 24 дүгээр зүйлийн 24.1.2, 24.1.3 дахь заалтын "хориг арга хэмжээний” гэсний дараа “болон дотоодын” гэж тус тус нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:
   7

Татгалзсан: 

   5


Бүгд:


 11

63.6 хувийн саналаар дэмжигдлээ.

24.Төслийн 23 дугаар зүйлийн 23.6 дахь хэсгийн “Төрийн байгууллага, хүн, хуулийн этгээд хориг арга хэмжээний” гэснийг “Хүн, хуулийн этгээд аливаа үйлчилгээ үзүүлэхдээ хориг арга хэмжээний болон дотоодын” гэж, мөн хэсгийн “эсхүл” гэснийг "болон" гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
   6

Татгалзсан: 

   5


Бүгд:


 11

54.5 хувийн саналаар дэмжигдлээ.

25.Төслийн 24 дүгээр зүйлийн 24.1.1 дэх заалтыг доор дурдсанаар өөрчлөн найруулах:

“24.1.1.тодорхой террорист үйлдэл, үйл ажиллагаагаар хязгаарлахгүй хориг арга хэмжээний болон дотоодын жагсаалтад орсон хүн, хуулийн этгээдийн өмчлөл буюу хяналтаа тогтоосон бүхий л мөнгөн хуримтлал, бусад хөрөнгө;” гэсэн саналыг дэмжье гэсэн санал хураалт явуулъя. 

Зөвшөөрсөн:
   6

Татгалзсан: 

   5


Бүгд:


 11

54.5 хувийн саналаар дэмжигдлээ.


Найруулгын саналын томьёолол 

Т.Аюурсайхан: 1.Төслийн 9 дүгээр зүйлийн 9.1.2 дахь заалт, 12 дугаар зүйлийн 12.1.1 дэх заалтын “тэмцэх” гэсний дараа “тухай" гэж тус тус нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:
   7

Татгалзсан: 

   4

Бүгд:


 11

63.5 хувийн саналаар дэмжигдлээ.

2.Төслийн 3 дугаар зүйлийн 3.1.18, 3.1.19 дэх заалтын “/хууль бусаар хоёрдмол зориулалттай бараа бүтээгдэхүүн/-ийг” гэснийг “болон үй олноор хөнөөх зэвсэг дэлгэрүүлэх зорилгоор хоёрдмол зориулалттай бараа бүтээгдэхүүнийг” гэж, 9 дүгээр зүйлийн 9.1.1 дэх заалтын “, хууль тогтоомжид нийцүүлэн үндэсний хөтөлбөр, дүрэм, баримт бичгийг боловсруулах,” гэснийг “боловсруулах, хууль тогтоомжид нийцүүлэн үндэсний хөтөлбөр, баримт бичгийг” гэж, мөн зүйлийн 9.1.3 дахь заалтын “тэмцэхэд” гэснийг “тэмцэх талаар" гэж, мөн зүйлийн 9.1.8 дахь заалтын “Хориг арга хэмжээний” гэснийг “дотоодын” гэж, 11 дүгээр зүйлийн 11.7 дахь хэсгийн “нийслэлд" гэснийг “нийслэл дэх" гэж, мөн зүйлийн 11.8 дахь хэсгийн “хуудастай байна.” гэснийг “хуудас хэрэглэнэ.” гэж, 12 дугаар зүйлийн 12.1.4 дэх заалтын “гишүүн" гэснийг “гишүүнд танилцуулах” гэж, 13 дугаар зүйлийн 13.2 дахь хэсгийн “хамаарах” гэснийг “багтдаг" гэж, 15 дугаар зүйлийн 15.1.1 дэх заалтын “байгууллагыг” гэснийг “хуулийн этгээдийг” гэж, 16 дугаар зүйлийн 16.2 дахь хэсгийн “цөм /цацраг/” гэснийг “цацраг идэвхт" гэж, 19 дүгээр зүйлийн 19.1 дэх хэсгийн “22 дугаар зүйлийн 22.4-т заасан хойшлуулшгүй" гэснийг “22.4 дүгээр зүйлд заасан” гэж, мөн зүйлийн 19.2.2 дахь заалтын “ашиглах, түүнд” гэснийг “ашиглахад” гэж, 20 дугаар зүйлийн 20.1 дэх хэсгийн “үйлдэл” гэснийг “үйлдлийг" гэж, мөн хэсгийн “зогсоогдсон" гэснийг “зогсоосон" гэж, мөн хэсгийн “байдал арилсан” гэснийг “байдлыг арилгасан" гэж, 22 дугаар зүйлийн 22.3 дахь хэсгийн “Террорист үйлдлийн сөрөг тусгай ажиллагаанд оролцох” гэснийг “Энэ хуулийн 16.1-д заасан байгууллагын” гэж, мөн хэсгийн “зөрүү,” гэснийг “зөрүү болон” гэж, “сэргээх боломжоор хангах,” гэснийг “сэргээхтэй” гэж, 23 дугаар зүйлийн 23.2 дахь хэсгийн “этгээдийн хөрөнгийн хөдөлгөөнийг зогсоох” гэснийг “хүн, хуулийн этгээдийн хөрөнгийг царцаах” гэж, 23 дугаар зүйлийн 23.4 дэх хэсгийн “хуулийн этгээдийн эсрэг” гэснийг “хуулийн этгээдтэй холбогдуулан” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
   7

Татгалзсан: 

   4


Бүгд:


 11

63.5 хувийн саналаар дэмжигдлээ.

3.Төслийн 3 дугаар зүйлийн 3.1.14 дэх заалтын “чиг” гэснийг, 12 дугаар зүйлийн 12.1.7 дахь заалтын “энэ хуулийн 6.1.5-д заасан чиглэлийн дагуу” гэснийг тус тус хасах гэсэн саналыг дэмжье гэсэн санал хураалт явуулъя. 

Зөвшөөрсөн:
   6

Татгалзсан: 

   5


Бүгд:


 11

54.5 хувийн саналаар дэмжигдлээ.


Хоёр.Эрүүгийн хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол
Т.Аюурсайхан: 1.Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.2015 оны 12 дугаар сарын 03-ны өдөр баталсан Эрүүгийн хуулийн 29.8 дугаар зүйлд доор дурдсан агуулгатай тайлбар нэмсүгэй:

“Тайлбар: - Энэ зүйлд заасан “объект барьцаалсан” гэж тээврийн хэрэгсэл, барилга байгууламж, хүн амын амьдралыг хангах болон олон улсын хамгаалалтад байдаг объект барьцаалсан үйлдлийг ойлгоно.”” гэсэн саналыг дэмжье гэсэн санал хураалт явуулъя. 

Зөвшөөрсөн:
   7

Татгалзсан: 

   4

Бүгд:


 11

63.6 хувийн саналаар дэмжигдлээ.

2.Төсөлд доор дурдсан агуулгатай 2 дугаар зүйл нэмэх:

“2 дугаар зүйл.Эрүүгийн хуулийн 29.11 дүгээр зүйлийн 1 дэх хэсгийн “хуримтлуулсан,” гэсний дараа “өөрчилсөн,” гэж нэмсүгэй.” гэсэн саналыг дэмжье гэсэн санал хураалт явуулъя. 

Зөвшөөрсөн:
   6

Татгалзсан: 

   5


Бүгд:


 11

54.5 хувийн саналаар дэмжигдлээ.

3.Төслийн 2 дугаар зүйлийг доор дурдсанаар өөрчлөн найруулж, 3 дугаар зүйл болгох:
“3 дугаар зүйл.Эрүүгийн хуулийн дараах зүйл, хэсгийг доор дурдсанаар өөрчлөн найруулсугай:

1/20.2 дугаар зүйл:

“20.2 дугаар зүйл.Террорист үйл ажиллагаанд уриалах, түүнийг нийтийн өмнө зөвтгөх, хатгах 

1.Терроризмын суртал ухуулга явуулсан, эсхүл түүнийг дэлгэрүүлсэн, эсхүл террорист үйл ажиллагаа явуулахыг уриалсан, эсхүл олон нийтийн өмнө зөвтгөсөн, эсхүл бусад этгээдийг хатгасан бол нэг жилээс таван жил хүртэл хугацаагаар хорих ял шийтгэнэ.

2.Энэ зүйлийн 1 дэх хэсэгт заасан гэмт хэргийг төрийн албан хаагч үйлдсэн бол таван жилээс арван хоёр жил хүртэл хугацаагаар хорих ял шийтгэнэ."

2/29.8 дугаар зүйлийн 1 дэх хэсэг:

“1.Төр, олон улсын байгууллагаас тодорхой шийдвэр гаргуулах, гаргасан шийдвэрийг өөрчлүүлэх, шийдвэр гаргахаас татгалзуулах зорилгоор галт зэвсэг, тэсэрч дэлбэрэх, цөмийн бодис, цацраг идэвхт хаягдал, хими, биологийн хортой, аюултай бодис, цахим сүлжээ, техник хэрэгсэл, тусгайлан бэлтгэсэн зэвсгийн чанартай зүйлийг ашиглаж, ашиглахаар заналхийлж хүн амыг айдаст автуулсан; галдан шатаасан, хүн хулгайлсан, хүн, объект барьцаалсан, хүнийг алсан, эрүүл мэндэд хохирол учруулсан; зэвсэгт мөргөлдөөний нөхцөлд сөргөлдөгч аль нэг талд идэвхтэй оролцоогүй хүний амь бие, бие махбодод халдсан хүнийг арван хоёр жилээс хорин жил хүртэл хугацаагаар, эсхүл бүх насаар хорих ял шийтгэнэ.”

3/29.10 дугаар зүйл:

“29.10 дугаар зүйл.Терроризмыг санхүүжүүлэх

1.Террорист этгээд, террорист үйлдэл, террорист үйл ажиллагаанд зарцуулагдахыг урьдчилан мэдсээр байж шууд, шууд бусаар эд хөрөнгө хуримтлуулсан, өөрчилсөн, шилжүүлсэн, зарцуулсан бол таван жилээс арван хоёр жил хүртэл хугацаагаар хорих ял шийтгэнэ.

2.Энэ гэмт хэргийг хориг арга хэмжээг зөрчиж үйлдсэн бол найман жилээс арван таван жил хүртэл хугацаагаар хорих ял шийтгэнэ.

3.Энэ гэмт хэргийг хориг арга хэмжээг зөрчиж хуулийн этгээдийн нэрийн өмнөөс, хуулийн этгээдийн ашиг сонирхлын төлөө үйлдсэн бол хуулийн этгээдийг албадан татан буулгана.

4.Энэ зүйлийн 1 дэх хэсэгт заасан гэмт хэргийг хуулийн этгээдийн нэрийн өмнөөс, хуулийн этгээдийн ашиг сонирхлын төлөө үйлдсэн бол хуулийн этгээдийг тодорхой төрлийн үйл ажиллагаа явуулах эрх хасаж нэг зуун хорин мянган нэгжээс дөрвөн зуун мянган нэгжтэй тэнцэх хэмжээний төгрөгөөр торгоно.

Тайлбар: - Энэ зүйлд заасан “хориг арга хэмжээ” гэж Нэгдсэн Үндэстний Байгууллагын Аюулгүйн зөвлөлийн тогтоолоор батлагдсан терроризмтой тэмцэх болон үй олноор хөнөөх зэвсэг дэлгэрүүлэхтэй тэмцэхтэй холбоотой санхүүгийн хориг арга хэмжээ, түүнчлэн Засгийн газраас терроризмтой тэмцэх чиг үүрэг бүхий байгууллагын саналыг үндэслэн баталсан жагсаалтад орсон хүн, хуулийн этгээдийн эсрэг санхүүгийн хориг арга хэмжээ авч хэрэгжүүлэхийг ойлгоно.

- Энэ зүйлд заасан гэмт хэргийн талаар төрийн зохих байгууллагад сайн дураараа даруй мэдэгдсэн, учирч болзошгүй хохирлоос урьдчилан сэргийлэхэд туслалцаа үзүүлсэн иргэний үйлдэл нь өөр гэмт хэргийн шинжгүй бол ялаас чөлөөлнө. Энэ зүйлийн 1, 3 дахь хэсэгт энэ тайлбар хамаарахгүй.” гэсэн саналыг дэмжье гэсэн санал хураалт явуулъя. 

Зөвшөөрсөн:
   8

Татгалзсан: 

   3

Бүгд:


 11

72.7 хувийн саналаар дэмжигдлээ.

4.Төслийн 3 дугаар зүйлийг доор дурдсанаар өөрчлөн найруулж, 4 дүгээр зүйл болгох:

“4 дүгээр зүйл.Эрүүгийн хуулийн 20.1 дүгээр зүйлийн гарчгийг “Террорист үйлдлийн талаар зориуд худал мэдээлэх" гэж, 29.8 дугаар зүйлийн гарчгийг “Террорист үйлдэл хийх" гэж, 29.9 дүгээр зүйлийн гарчгийг “Террорист үйлдэлд бэлтгэх” гэж, мөн зүйлийн 1 дэх хэсгийн “Террор" гэснийг “Террорист" гэж, мөн зүйлийн тайлбар хэсгийн “Террор ажиллагааг” гэснийг “Террорист үйлдлийг” гэж, “террор ажиллагааг” гэснийг “террорист үйлдлийг" гэж, 29.11 дүгээр зүйлийн 2 дахь хэсгийн “торгох ял шийтгэнэ.” гэснийг "торгож, хуулийн этгээдийг албадан татан буулгана.” гэж тус тус өөрчилсүгэй.” гэсэн саналыг дэмжье гэсэн санал хураалт явуулъя. 

Зөвшөөрсөн:
   8

Татгалзсан: 

   3


Бүгд:


 11

72.7 хувийн саналаар дэмжигдлээ.

Гурав.Эрүүгийн хэрэг хянан шийдвэрлэх тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол
Т.Аюурсайхан: 1.Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Эрүүгийн хэрэг хянан шийдвэрлэх тухай хуулийн 6.1 дүгээр зүйлийн 1 дэх хэсгийн 1.1 дэх заалтын “20.1/Террор үйлдэх талаар зориуд худал мэдээлэх/” гэснийг “20.1/Террорист үйлдлийн талаар зориуд худал мэдээлэх” гэж, “20.2/Террор ажиллагаанд уриалах, түүнийг нийтийн өмнө зөвтгөх/” гэснийг “20.2/Террорист үйл ажиллагаанд уриалах, түүнийг нийтийн өмнө зөвтгөх, хатгах” гэж, “29.8/Террор үйлдэх/” гэснийг “29.8/Террорист үйлдэл хийх/ гэж, “29.9/Террор үйлдэхэд бэлтгэх/” гэснийг “29.9/Террорист үйлдэлд бэлтгэх/ гэж, “29.10/Террор үйлдэхийг санхүүжүүлэх/ дугаар” гэснийг “29.10/Терроризмыг санхүүжүүлэх/, 29.11 /Үй олноор хөнөөх зэвсэг дэлгэрүүлэхийг санхүүжүүлэх/ дүгээр” гэж өөрчилсүгэй.” гэсэн саналыг дэмжье гэсэн санал хураалт явуулъя. 

Зөвшөөрсөн:
   8

Татгалзсан: 

   3

Бүгд:


 11

72.7 хувийн саналаар дэмжигдлээ.

Дөрөв.Хуульчийн эрх зүйн байдлын тухай хуульд нэмэлт оруулах
тухай хуулийн төслийн талаарх зарчмын зөрүүтэй саналын томьёолол
Т.Аюурсайхан: 1.Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Хуульчийн эрх зүйн байдлын тухай хуулийн 63 дугаар зүйлд доор дурдсан агуулгатай 63.11 дэх хэсэг нэмсүгэй:

“63.11.Мэргэжлийн хариуцлагын хороо нь хуульчийн мэргэжлийн үйл ажиллагаа явуулах эрх бүхий этгээдээс Мөнгө угаах болон терроризмыг санхүүжүүлэхтэй тэмцэх тухай хуулийн 4.1.9-т заасан мэдээлэх үүргээ биелүүлж байгаад хяналт тавьж, хэрэгжилтийг хангуулж ажиллана.”” гэсэн саналыг дэмжье гэсэн санал хураалт явуулъя. 

Зөвшөөрсөн:
   8

Татгалзсан: 

   3

Бүгд:


 11

72.7 хувийн саналаар дэмжигдлээ.


Тав.Зөрчлийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол
Т.Аюурсайхан: 1.Төслийн гарчгаас “НЭМЭЛТ,” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:
   8

Татгалзсан: 

   3


Бүгд:


 11

72.7 хувийн саналаар дэмжигдлээ.

2.Төслийн 1 дүгээр зүйлийн 1 дэх заалтын “төрийн” гэсний дараа “холбогдох” гэж, мөн заалтын “өгөх,”, “сэргийлэх,” гэсний дараа “эсхүл” гэж тус тус нэмж, 2 дахь заалтын “санхүүжүүлэх,” гэсний дараа “эсхүл” гэж нэмж, мөн заалтын “бол зөрчлийн үнийн дүнтэй тэнцэх хэмжээний” гэснийг “нь эрүүгийн хариуцлага хүлээлгэхээргүй бол зөрчил үйлдэхэд ашигласан” гэж өөрчилж, 3 дахь заалтын “нэн” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:
   8

Татгалзсан: 

   3


Бүгд:


 11

72.7 хувийн саналаар дэмжигдлээ.

3.Төслийн 1 дүгээр зүйлийн 4 дэх заалтыг доор дурдсанаар өөрчлөн найруулах:

“4.Хориг арга хэмжээний жагсаалтад орсон хүн, хуулийн этгээд, тэдгээрийг санхүүжүүлдэг этгээдийн өмчлөл, эсхүл хяналтад байгаа хөрөнгийг даруй царцаагаагүй нь эрүүгийн хариуцлага хүлээлгэхээргүй бол царцаагаагүй хөрөнгийн үнийн дүнтэй тэнцэх хэмжээний хөрөнгө, орлогыг хурааж, хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.

5.Хориг арга хэмжээний жагсаалтад орсон хүн, хуулийн этгээд, тэдгээрийг санхүүжүүлдэг этгээдийн өмчлөл, эсхүл хяналтад байгаа хөрөнгийг тагнуулын байгууллагад 24 цагийн дотор мэдээлэх үүргээ биелүүлээгүй бол хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.” гэсэн саналыг дэмжье гэсэн санал хураалт явуулъя. 

Зөвшөөрсөн:
   8

Татгалзсан: 

   3


Бүгд:


 11

72.7 хувийн саналаар дэмжигдлээ.

Т.Аюурсайхан: 1.Улсын Их Хурлын гишүүн Т.Аюурсайханы гаргасан, Төслийн 1 дүгээр зүйл буюу 5.10 дугаар зүйлийн 2, 4 дэх хэсгийн “Хориг арга хэмжээний” гэсний дараа “болон дотоодын” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:
   9

Татгалзсан: 

   1


Бүгд:


 10

90.0 хувийн саналаар дэмжигдлээ.


Зургаа.Зөрчил шалган шийдвэрлэх тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёолол
Т.Аюурсайхан: 1.Төслийн 1 дүгээр зүйлийн “6.18 дугаар зүйлийн” гэснийг “1.8 дугаар зүйлийн 6.18 дахь заалтын” гэж, “6.19 дүгээр зүйлийн” гэснийг “1.8 дугаар зүйлийн 6.19 дэх заалтын” гэж, мөн зүйлийн “4 дэх” гэснийг “4, 5 дахь” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
   8

Татгалзсан: 

   3


Бүгд:


 11

72.7 хувийн саналаар дэмжигдлээ.

2.Төслийн 1 дүгээр зүйлээс “3,” гэснийг тус тус хасах гэсэн саналыг дэмжье гэсэн санал хураалт явуулъя. 

Зөвшөөрсөн:
   8

Татгалзсан: 

   3


Бүгд:


 11

72.7 хувийн саналаар дэмжигдлээ.


Долоо.Мөнгө угаах болон терроризмын санхүүжилттэй тэмцэх тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол
Т.Аюурсайхан: 1.Төслийн 2 дугаар зүйлийн 3 дахь заалт буюу 3 дугаар зүйлийн 3.1.11 дэх заалтыг доор дурдсанаар өөрчлөн найруулах:

4/3 дугаар зүйлийн 3.1.11 дэх заалт

“3.1.11.“үй олноор хөнөөх зэвсэг дэлгэрүүлэхийг санхүүжүүлэх” гэж Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн 3.1.19-д заасныг;” гэсэн саналыг дэмжье гэсэн санал хураалт явуулъя. 

Зөвшөөрсөн:
   8

Татгалзсан: 

   3


Бүгд:


 11

72.7 хувийн саналаар дэмжигдлээ.
2.Төслийн “2 дугаар зүйл” гэснийг “3 дугаар зүйл” гэж, “3 дугаар зүйл” гэснийг “2 дугаар зүйл” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
   9

Татгалзсан: 

   2

Бүгд:


 11

81.8 хувийн саналаар дэмжигдлээ.


Найм.Санхүүгийн зохицуулах хорооны эрх зүйн байдлын
тухай хуульд нэмэлт оруулах тухай хуулийн төслийн талаарх
зарчмын зөрүүтэй саналын томьёолол
Т.Аюурсайхан: 1.Төслийн 1 дүгээр зүйлийн 1 дэх хэсэг буюу 3 дугаар зүйлийн "3.1.81, 3.1.82” гэсэн дугаарыг “3.1.9, 3.1.10” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
   9

Татгалзсан: 

   2

Бүгд:


 11

81.8 хувийн саналаар дэмжигдлээ.

2.Төсөлд доор дурдсан агуулгатай 2 дугаар зүйл нэмэх.


“2 дугаар зүйл.Санхүүгийн зохицуулах хорооны эрх зүйн байдлын тухай хуулийн 3 дугаар зүйлийн “3.1.9” гэснийг “3.1.11” гэж өөрчилсүгэй.” гэсэн саналыг дэмжье гэсэн санал хураалт явуулъя. 

Зөвшөөрсөн:
   9

Татгалзсан: 

   2


Бүгд:


 11

81.8 хувийн саналаар дэмжигдлээ.

3.Төслийн "2 дугаар" зүйлийн дугаарыг “3 дугаар" гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
   9

Татгалзсан: 

   2


Бүгд:


 11

81.8 хувийн саналаар дэмжигдлээ.

4.Төслийн гарчгийн “НЭМЭЛТ” гэсний дараа “ӨӨРЧЛӨЛТ” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:
   8

Татгалзсан: 

   3


Бүгд:


 11

72.7 хувийн саналаар дэмжигдлээ.


Ес.Нягтлан бодох бүртгэлийн тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёолол
1.Төслийн 1 дүгээр зүйлийн 1 дэх хэсэг буюу 26 дугаар зүйлийн 26.1.7 дахь заалтын “этгээд” гэсний дараа “уг хуульд заасан" гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:
   9

Татгалзсан: 

   2


Бүгд:


 11

81.8 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Б.Бат-Эрдэнэ Улсын Их Хурлын чуулганы нэгдсэн хуралдаанд танилцуулахаар тогтов. 
Уг асуудлыг 17 цаг 33 минутад хэлэлцэж дуусав.

Улсын Их Хурлын гишүүн Д.Цогтбаатар “Иргэний болон Эрүүгийн хэргийн талаар эрх зүйн туслалцаа харилцан үзүүлэх тухай” Монгол Улс, Бүгд Найрамдах Казахстан Улс хоорондын 1993 оны 10 дугаар сарын 22-ны өдрийн гэрээнд өөрчлөлт оруулах тухай протоколын төслийг зөвшилцөх асуудлыг хэлэлцэх асуудлын дараалалд оруулж хэлэлцэх нь зүйтэй гэсэн горимын санал гаргав. 

Т.Аюурсайхан: 1.Улсын Их Хурлын гишүүн Д.Цогтбаатарын гаргасан, “Иргэний болон Эрүүгийн хэргийн талаар эрх зүйн туслалцаа харилцан үзүүлэх тухай” Монгол Улс, Бүгд Найрамдах Казахстан Улс хоорондын 1993 оны 10 дугаар сарын 22-ны өдрийн гэрээнд өөрчлөлт оруулах тухай протоколын төслийг зөвшилцөх асуудлыг хэлэлцэх асуудлын дараалалд оруулж хэлэлцэх нь зүйтэй гэсэн горимын саналыг дэмжье гэсэн санал хураалт явуулъя. 

Зөвшөөрсөн:
   9

Татгалзсан: 

   2


Бүгд:


 11

81.8 хувийн саналаар горимын санал дэмжигдсэн тул уг асуудлыг хэлэлцэхээр тогтов.

Хоёр. “Иргэний болон Эрүүгийн хэргийн талаар эрх зүйн туслалцаа харилцан үзүүлэх тухай” Монгол Улс, Бүгд Найрамдах Казахстан Улс хоорондын 1993 оны 10 дугаар сарын 22-ны өдрийн гэрээнд өөрчлөлт оруулах тухай протоколын төсөл /зөвшилцөх/
Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Гадаад харилцааны сайд Д.Цогтбаатар, Хууль зүй, дотоод хэргийн яамны Гэрээ, эрх зүй, хамтын ажиллагааны газрын дарга Т.Бат-Өлзий, Гадаад хэргийн яамны Олон улсын гэрээ, эрх зүйн газрын захирал А.Төмөр нар оролцов.
Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Ш.Амарбаясгалан, С.Түвшинтөгс, референт Б.Гандиймаа нар байлцав. 

Хууль санаачлагчийн илтгэлийг Гадаад харилцааны сайд Д.Цогтбаатар танилцуулав. 

Хууль санаачлагчийн илтгэлтэй холбогдуулан Улсын Их Хурлын гишүүн Ж.Энхбаярын тавьсан асуултад Гадаад харилцааны сайд Д.Цогтбаатар, Гадаад хэргийн яамны Олон улсын гэрээ, эрх зүйн газрын захирал А.Төмөр нар хариулж, тайлбар хийв. 


Төслийн талаар Улсын Их Хурлын гишүүн Ж.Энхбаяр, Т.Аюурсайхан нар үг хэлэв. 

Т.Аюурсайхан: “Иргэний болон Эрүүгийн хэргийн талаар эрх зүйн туслалцаа харилцан үзүүлэх тухай” Монгол Улс, Бүгд Найрамдах Казахстан Улс хоорондын 1993 оны 10 дугаар сарын 22-ны өдрийн гэрээнд өөрчлөлт оруулах тухай протоколын төслийг дэмжиж, Засгийн газарт гарын үсэг зурахыг зөвшөөрье гэсэн санал хураалт явуулъя. 

Зөвшөөрсөн:
   8

Татгалзсан: 

   3

Бүгд:


 11

72.7 хувийн саналаар дэмжигдлээ.
Байнгын хорооноос гарах санал, дүгнэлтийг Засгийн газарт хүргүүлэхээр тогтов.
Хуралдаан 1 цаг 32 минут үргэлжилж, 19 гишүүнээс 11 гишүүн ирж, 57.9 хувийн ирцтэйгээр 17 цаг 48 минутад өндөрлөв.

Тэмдэглэлтэй танилцсан:


АЮУЛГҮЙ БАЙДАЛ, ГАДААД 

БОДЛОГЫН БАЙНГЫН


ХОРООНЫ ДАРГА                                                             Т.АЮУРСАЙХАН

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                         Д.УЯНГА
МОНГОЛ УЛСЫН ИХ ХУРЛЫН 2019 ОНЫ НАМРЫН ЭЭЛЖИТ ЧУУЛГАНЫ
АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 

10 ДУГААР САРЫН 09-НИЙ ӨДӨР /ЛХАГВА ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Т.Аюурсайхан: Эрхэм гишүүдийн энэ өдрийн амгаланг айлтгая. Байнгын хорооны гишүүдийн ирц бүрдсэн тул Аюулгүй байдал, гадаад бодлогын байнгын хорооны 2019 оны 10 дугаар сарын 09-ний өдрийн хуралдаан нээснийг мэдэгдье. Ирц 57.9 хувьтай байна шүү. 


Хэлэлцэх асуудал Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн хуулийн төслүүд, Засгийн газар 2019 оны 7 дугаар сарын 09-ний өдөр өргөн мэдүүлсэн, анхны хэлэлцүүлэг. Хэлэлцэх асуудал дээр саналтай гишүүн байна уу? Цогтбаатар. 


Д.Цогтбаатар: Энэ маргааш Ерөнхий сайдын Бүгд Найрамдах Казахстан Улсад хийх айлчлалтай холбогдуулаад нэг гэрээний асуудал орж ирж байгаа юм. Энэ нь бол Иргэний болон эрүүгийн хэргийн талаар эрх зүйн туслалцаа харилцан үзүүлэх тухай Монгол Улс Бүгд Найрамдах Казахстан Улсын хоорондын 1993 оны 10 дугаар сарын 22-ны өдрийн гэрээний асуудал байгаа юм. Тэгээд энэ дээр юу нэмэлт, өөрчлөлт оруулах талаар одоо 2 талаас ярилцаад ингээд протокол байгуулах гэж байгаа юм. Яах вэ гэрээ нь бол өөрөө Улсын Их Хурлаар соёрхон батлагдсан гэрээ. Гэхдээ одоо олон улсын эрх зүйн талаасаа ч гэсэн одоо өнөөдөр манайд үйлчилж байгаа олон улсын эрх зүйн юу зохицуулалтын үүднээсээ ч гэсэн манай Гадаад яамны бол байр суурь энд Байнгын хороогоор энэ асуудлаа хэлэлцээд техникийн л шинж чанартай өөрчлөлт. Түүнээс одоо үүрэг хариуцлагын тогтолцоонд ямар ч өөрчлөлт гарахгүй. Агуулгын шинж чанартай өөрчлөлт гарахгүй байгаа юм. 

Цагдаагийн ерөнхий газар байсныг нь Хууль зүйн яам болгож л бид нар өөрчлөх ийм. Тэгээд 1, 2 үг үсгийн өөрчлөлт байгаа юм. Тэгээд энийг Байнгын хороогоор хэлэлцүүлээд бас нэг зарчмын дэмжлэг авчихмаар байна л гэж санал оруулах гэсэн юм. 

Т.Аюурсайхан: Засгийн газраас хэлэлцсэн юм уу? Өнөөдөр юм уу? Нямдорж сайдад микрофон өгье. 
Ц.Нямдорж: Гишүүдийн оройн амгаланг айлтгаж байна. Энэ баримт бичгийн төсөл нь гэрээнд өөрчлөлт оруулах протокол гэдэг нэртэй юм. Тэгээд 1 дүгээр зүйл нь бол Казакийн нэг 3 үг солино гэсэн ийм заалт байгаа. 2 дугаар заалт нь бол харилцах төв байгууллагуудыг заасан энэ дотор Монголын хуульд бол цагдаа гэж байсныг Хууль зүй, дотоод хэргийн яам, Казакстаны хувьд бол Дээд шүүх, прокурор, нотариатч, өмгөөлөгчийн тухайд Хууль зүйн яам гэсэн ийм заалт байгаа юм. Тэгээд 2 дугаар зүйлээрээ энэхүү протокол нь гэрээний салшгүй хэсэг ийм л заалт байгаа юм. 
Тэгээд манай Гадаад яамны нөхөд нөгөө шинэ Олон улсын гэрээний хуулиараа бол энэ юуны шинжтэй юм. Техникийн шинжтэй тийм ээ? Гэж үзээд байгаа тэр нь ч бас зүйтэй. Гэхдээ энд байгаа нэг зовлон нь бол 1993 оны гэрээ нь Их Хурлаар батлагдчихсан учраас тэр гэрээн дотор байгаа цагдаа гэдгийг Хууль зүйн яам болгож өөрчлөх тийм ажил алсдаа хийгдэх зайлшгүй шаардлага байгаа юм. Тэгээд маргааш Ерөнхий сайд явах гээд байдаг. Казакийн Гадаад явдлын яам бол энэ протокол дээрээ гарын үсэг зуръя гэж яриад байгаа учраас та бүхэн энэ нөхцөл байдлыг ойлгох болов уу гэж найдаж байна. Баярлалаа. 

Т.Аюурсайхан: Энэ асуудлаар Байнгын хороонд ерөөсөө огт материал ирээгүй байгаа. Цогтбаатар сайдаа. Улсын Их Хуралд өргөн баригдсан эсэхийг би одоо мэдэхгүй байна. Ямар ч л байсан Байнгын хороонд энэ материал ирээгүй байгаа. Тэгэхээр ингэе гэж бодож байна. Байнгын хороонд ирээгүй материалаар би хэлэлцэх асуудалд одоо асуудал оруулъя гэж яг одоо бол санал хурааж болохгүй байна. Энэ асуудлаа нэг асуудал байгаа. Гэхдээ нэлээн удаан явна шүү дээ. Энэ аягүй олон зарчмын зөрүүтэй саналууд байгаа. 
Энэ хооронд одоо Байнгын хороон дээр хүрээд ирэх юм бол би бас ажлын албаа ажиллуулъя. Хүрээд ирэх юм бол тэр үед нь одоо горимын санал гаргаж байгаад тэгээд одоо оруулах арга хэмжээ авъя тэгэх үү. Тэгээд одоо одоогийн байдлаар хэлэлцэх боломжтой ганц асуудал байна. Материал нь бэлэн. Тэгээд энэ асуудалдаа оръё. Ажлын хэсгийг танилцуулъя. Тагнуулын ерөнхий газар Гэрэл Тагнуулын ерөнхий газрын дарга, Батсайхан Терроризмтой тэмцэх ажиллагааг зохицуулах зөвлөлийн нарийн бичгийн дарга, Баясгалан Тагнуулын ерөнхий газрын газрын дарга, Энхбаяр Тагнуулын ерөнхий газрын Тасгийн дарга, Хүдэрбаяр Тагнуулын ерөнхий газрын ажилтан, Монголбанк Гантуяа байна уу? Монголбанкны Ерөнхийлөгчийн зөвлөх, Аюуш Монголбанкны Хууль эрх зүйн газрын захирал, Мөнх-Ундарга Монголбанкны Хууль эрх зүйн газрын Эрх зүйн бодлогын хэлтсийн ахлах мэргэжилтэн, Санхүүгийн  зохицуулах хорооноос Батзориг байна уу? Санхүүгийн зохицуулах хорооны Захиргаа, удирдлагын газрын дарга, Ариунаа Санхүүгийн зохицуулах хорооны Ажлын албаны дарга оруулаарай. 
Нэг. Хэлэлцэж байгаа асуудал бол Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлэг байгаа. 
Ингээд хуулийн төсөлтэй холбогдуулан Бадмаанямбуугийн Бат-Эрдэнэ гишүүнээр ахлуулсан 5 хүний бүрэлдэхүүнтэй ажлын хэсэг байгуулагдаж ажилласан байгаа. Ингээд хуулийн төсөлтэй холбогдуулаад ажлын хэсгийн ажилласан мэдээллийг одоо Бадмаанямбуугийн Бат-Эрдэнэ даргыг өгөхийг хүсье. 

Б.Бат-Эрдэнэ: Баярлалаа. Байнгын хорооны дарга, эрхэм гишүүд ээ, 

Бид манай ажлын хэсэг байгуулагдсан. Ажлын хэсгийн хурал энэ 10 дугаар сарын 09-ний өдрийн хуралдаанаараа бид энэ дээрх хуультай холбоотой саналуудыг хэлэлцэж хуралдаанд оролцсон гишүүдийн олонх дэмжсэнээр Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн холбогдох хуулийн төслүүдийг Байнгын хорооны анхны хэлэлцүүлэгт бэлтгэснийг та бүхэндээ та бүхний гарт хүргүүлсэн байгаа. Байнгын хорооны даргад танилцуулсан. Ажлын хэсгээс бэлтгэсэн Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төслийн талаарх зарчмын зөрүүтэй саналууд нь Үй олноор хөнөөх зэвсэг дэлгэрүүлэх болон терроризмтой тэмцэх талаарх нэр томьёог тодорхой болгох, хуулийн төслийн зүйл, хэсэг, заалтыг хоорондын уялдааг хангах, хориг арга хэмжээний жагсаалтыг ялгамжтай тодорхойлох зэрэг ач холбогдолтой болно гэж ажлын хэсэг бол үзсэн. 

Тэгээд Байнгын хорооны эрхэм гишүүд Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн холбогдох хуулийн төслүүдийн талаарх манай ажлын хэсгийн гаргасан саналыг хэлэлцэн шийдвэрлэж өгөхийг та бүхнээс хүсье. Ажлын хэсэг бол таны сая танилцуулсан дэд ажлын дэд хэсгийн бүрэлдэхүүн бид нар өнөөдөр ажилласан. Баярлалаа. 
Т.Аюурсайхан: Байнгын хорооны гишүүд бичгээр санал гаргах эрхтэй байгаа. Бичгээр санал гаргавал гаргасан санал тус бүрээр санал хураалт явуулна. Үүний дараагаар ажлын хэсгийн мөн саналыг бас хураалгах ийм дэгтэй байгаа. Хуулийн төсөлтэй холбогдуулж асуулт асуух гишүүд байвал нэрээ өгнө үү. Содбилэг гишүүнээр Энхбаяр гишүүнээр тасаллаа. Содбилэг гишүүн. 
О.Содбилэг: Энэ оруулж байгаа Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төслийг зарчмын хувьд бол дэмжиж байгаа. Энэ асуудалтай холбогдоод нэг чухал асуудал хойшоо тавигдаад байгаа харагдаад байна л даа. Энэ дээр одоо манай гишүүд бас нэг байр сууриа бас илэрхийлж бүгд бас иргэд олон түмэнд ч гэсэн ойлголттой болох ёстой гэж би бодож байна. Тэр нь юу вэ гэхээр Оюутолгойн одоо төслийн шалгасан ажлын хэсгийн дүгнэлтийг Улсын Их Хурал дээр хэлэлцэх гэхээр ингээд байнга ийм нэг асуудал гараад хойшлоод байна. Мэдээж Үндсэн хуулийн нэмэлт, өөрчлөлтийн асуудлыг ярьж байхад энэ асуудал бүх одоо Их Хурлаар хэлэлцэж байгаа асуудал хойшилсон. 
Одоо яг Оюутолгойн нөгөө шалгасан ажлын хэсгийн дүгнэлтийг ингээд гишүүд сонсож танилцаж үзье гэхээр энэ асуудал ороод ирсэн. Энэ Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл. Энийг батлахгүй л бол одоо нөгөө ФАТФ буюу олон улсын нөгөө юу байгаа зөвлөмж гаргасан байгаа. Тэр нь болохоор Монгол Улс энэ хууль тогтоомжоо сайжруулахгүй бол саарал жагсаалтад оруулна гээд байгаа юм байна лээ. Наана нь Оюутолгойгоо ярих юм бол энэ саарал жагсаалтад орох эрсдэлтэй мэт ийм ойлголт бас энэ гишүүдийн дунд явуулаад байна. Ийм юм байгаа юм уу? Үнэхээр одоо Монгол Улсын эрх ашигт шаардлагатай чухал зүйлээ ярихгүй хойшлуулаад би энэ олон улсын гэрээ хэлэлцээрийг буруу гэж хэлээгүй шүү. Энэ бол хийгдээд явах ёстой. Монгол Улс одоо үүргээ хүлээгээд явах ёстой. Гэхдээ аль хаврын чуулганаас хойш хойшлоод байгаа асуудлыг энэ асуудалтай уяад тэгээд тэр ФАТФ-н саарал жагсаалтыг Монгол Улс орох уу үгүй юу гэдэг одоо энэ хуулийг баталснаар ярих гээд байгаа мэт тэрний өмнө нь Оюутолгойгоо хэлэлцээд эхлэх юм бол Монгол Улс саарал жагсаалтад орно гэсэн ийм яриа яваад байгааг бол би үнэхээр буруу гэж үзэж байна. Энэ дээр бас олон нийтэд ил тод бид нар байр сууриа илэрхийлэх ёстой байна. Ажлын хэсгийн дарга бөгөөд байнгын хорооны дарга юу гэж үзэж байгааг би бас сонсмоор байна. 

Т.Аюурсайхан: Содбилэг гишүүн асуулт асуулаа. Энэ ажлын Оюутолгойг шалгах ажлын хэсгийг Тэрбишдагва гишүүн ахалж ажилласан. Ажлын хэсгийн дүгнэлтээ Эдийн засгийн байнгын хороон дээр танилцуулсан байгаа. Үүнтэй холбогдуулаад Улсын Их Хурлын дарга захирамж гаргаж Оюутолгойн гэрээтэй холбоотой Улсын Их Хурлын одоо шийдвэр гаргах бүхий ажлын хэсгийг Баттөмөр гишүүнээр ахлуулаад ингээд ажиллаж байгаа. Энэ ажлын хэсгүүдийн болон одоо энэ тогтоол шийдвэр гаргах энэ ажлууд бас хурдан шуурхай явах ёстой гэдэг дээр тантай санал нэг байгаа. Бас асуудлыг одоо хойш нь чангааж байгаа. Улс асуудлыг одоо хойш нь чангааж байгаа буруу ойлгож өгч байгаа. Энэ Оюутолгойн гэрээг Улсын Их Хурлаас одоо шалгаж байгаа. Энэ дээр одоо хариуцлага ярьж байгаатай холбогдуулаад саарал жагсаалтад орох гээд байна гэдэг ийм явуулгууд явж байгаа нь бас үнэн. 
Албаны хүмүүсийн ярьж байгаа тэр үндэслэл нь яагаад одоо Монгол Улсыг ФАТФ-н саарал жагсаалтад орох эрсдэл тулгараад байгаа гэдэг үндэслэл нь бол албан ёсны үндэслэл нь шал өөр. Огт тийм одоо олон улсын ялангуяа Оюутолгойн гэрээг шалгах гэж байгаа энийг шүүмжилж байгаа ийм асуудлыг бол огт одоо хөндөхгүй байгаа. Юу хөндөж байгаа вэ гэвэл энэ мөнгө угаах гэмт хэрэгтэй холбогдуулсан энэ одоо гэмт хэргийн илрүүлэлт шүүхээр шийдвэрлэлт шийдвэрлэж байгаа энэ байдал бол туйлын хангалтгүй байна гэдэг ийм үндэслэлийг тавьж байгаа. Энэ мөнгө угаахын гэмт хэргийг таслан  зогсоож байгаа ялангуяа энэ Эдийн засгийн ил тод байдлын тухай 15 оны хуультай холбогдуулаад энэ эдийн засагт үүсээд байгаа мөнгөн хөрөнгө ялангуяа арилжааны банкнууд дээр байгаа энэ эх үүсвэр нэмэгдүүлж байгаа асуудлыг одоо нуугдмал байна гэдэгт дээр бас нэлээн олон улсын холбогдох байгууллагууд үндэслэл болгож асуудлыг хөндөж байгаа. 
Үүний зэрэгцээгээр одоо өнөөдрийн одоо бид нар нэн яаралтайгаар хэлэлцэж байгаа энэ Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн хуулийн энэ хуулийг олон улсын хэм хэмжээнд нийцүүлж өөрчлөх ийм шаардлага тавьсан байгаа. Үүнийг нь бид нар одоо хийх гээд өнөөдөр бас ажлын хэсэг хариуцлагатай санаачилгатай, түргэн шуурхай хуралдаад Байнгын хорооны гишүүд ч гэсэн маш одоо анхаарч асуудлыг анхаарч ажиллаж байна. Улсын Их Хурлын даргын зүгээс энэ хууль хүчний байгууллагууд Авлигатай тэмцэх газар, Тагнуулын ерөнхий газар, Цагдаагийн ерөнхий газар түүнчлэн Гаалийн ерөнхий газар, Татварын ерөнхий газар, Аудитын ерөнхий газар, Санхүүгийн зохицуулах хороо, Монголбанк энэ удирдлагуудыг нь одоо цуглуулж өнөөдөр 12 цагаас энэ саарал жагсаалттай холбогдуулж одоо яагаад ийм нөхцөл байдал үүсээд байгаа дээр мэдээлэл солилцсон. Энэ дотор бол ямар ч одоо тийм Оюутолгойг шалгах гэснээс болоод гэдэг ийм албан ёсны үндэслэл бол байхгүй. 
Харин энэ одоо миний саяын хэлдэг энэ мөнгө угаахтай холбогдуулсан ийм одоо тодорхойгүй байдал хэргийг шийддэггүй. Хууль тогтоомжийг нь одоо өөрчилдөггүй ийм нөхцөл байдлыг дурдсан байгаа. Бид одоо энэ холбогдох олон улсын хууль хурал цуглаан эхлэхэд ямар ч л байсан энэ бидэнд тавиад байгаа асуудлуудын одоо заримыг нь одоо эцэслэн шийдэх шаардлагатай. Ядахдаа энэ хуулийнхаа төслийг эцэслэн шийдье. Яагаад гэвэл тавьсан асуудлыг нэгийг нь ч эцэслэн шийдэгдээгүй гэдэг үндэслэл бас их том эрсдэл дагуулж байгаа юм байна лээ гэдгийг танд хэлье. Энхбаяр гишүүн асууна. Энхбаяр гишүүний микрофоныг өгье. 
Ж.Энхбаяр: Энэ хуультай холбоотойгоор Мөнгө угаах болон терроризмын санхүүжилттэй тэмцэх тухай хуульд нэмэлт, өөрчлөлт оруулах тухай асуудал орж ирж байгаа. Тэгэхээр энэ үнэхээр Монгол Улсын энэ санхүүгийн системд мөнгө угаагдаад байна уу? Энэтэй холбоотойгоор Монгол Улсыг саарал жагсаалтад оруулна гэдэг сануулгыг олон улсын байгууллагаас өгсөн үү? Эсхүл энэ нь зөвхөн одоо урьдчилан сэргийлэх буюу нэгэнт олон улсын гэрээ конвенцод нэгдсэнтэй холбогдуулаад Монгол Улсын хүлээх үүрэг буюу эрх зүйн орчноо өөрчлөх урьдчилан сэргийлэх зорилгоор хийгдэж ажил уу? Нэг энэний ялгааг гаргаад өгөөч. 
Тэр дараагийн асуудал энэ терроризм гэж тодорхойлсон тодорхойлолтууд маань нэлээн задалж өгөхгүй бол ингэж байна л даа. Улс төрийн зорилгодоо хүрэхийн тулд төрийн байгуулал нийгэм эсхүл түүний тодорхой хэсэгт нөлөөлөх айдаст автуулахаар хүчирхийлэл үйлдэх, хүчирхийлэл үйлдэхээр заналхийлэх гамшгийн нөхцөлийг бүрдүүлэх үйл ажиллагааг терроризм гэнэ гэж байгаа юм. Улс төрийн зорилгоор, шашнаар, үзэл суртлаар. Мөн түүнтэй адилтгах бусад зорилго гээд үзэх юм бол өнөөдөр Монгол Улсын яг сошиал орчинд болж байгаа бүх юм чинь л энэ террорист үйл ажиллагаа болж харагдаад байна шүү дээ. Янз бүрийн юм байгаа. Бүр энийг ил тод тунхаглаж байгаа иргэний байгууллагууд ч олон байна шүү дээ. Төрийн бус байгууллагууд. Дандаа иргэдийн. Тэгээд энэ нь ямар ажил хийсэн байх ёстой, хийвэл гэж байна, яаж байгаа юм. Нөгөө иргэдийн одоо хөрөнгөд халдах амь насанд нь заналхийлэх гэдэг ингээд энэ юунууд нь их л дэлгэрэнгүй гэдэг юм уу бүр тэр террор гэдэг юм руу л оруулчих бололцоо буюу ийм байдал руу л ороод байх юм. Эрүүл мэнд эд хөрөнгөд нь хохирол учруулах гэж байгаа юм хүний. 
Улс төрийн зорилгоор энд чинь манайд өдөр болгон л болж байгаа зүйл шүү дээ. Үй олноор хөнөөх зэвсэг тэр биологийн гэхээрээ нэг юм асууя. Энэ тарваган тахал одоо юунд орох уу? Үй олноор хөнөөх тэр биологийн зэвсэг мөн үү? Гэтэл тарваганы махыг одоо нийслэл хот руу оруулах гээд л зөндөө л одоо юмнууд байна шүү дээ. Энэ нь өөрөө нөгөө биологийн зэвсгийн юманд ороод тарваганы мах одоо яасан улсууд нь тарвага хууль бусаар агнасан улсууд нь нөгөө террорист болж хувирах шууд тэгж ойлгогдохоор нэг ийм зүйлчлэлүүд орж ирээд байх юм. Миний мэдэж байгаагаар тарваган тахал бол одоо дэлхийн одоо хамгийн одоо үй олноор хөнөөх тэр юманд орж байгаа. Биологийн том зэвсэг болж. 

Тэр Монгол ахуй юм л даа энийг жаахан заримыг нь нийцүүлэх, задлах, тайлбарлах, дэлгэрэнгүй болгох юм бол хиймээр байна. Тэгэхгүй бол энэ маань өөрөө их эвгүй л дээ. Үй олноор хөнөөх зэвсэг болон терроризмтой тэмцэнэ гэдгээр ер нь их олон хуулийн үйлчлэлийн дээр энэ гараад ирдэг. Буюу одоо ердийн журмаар шийдвэрлэх бололцоогүй. Хүний эрх, эрх чөлөөнд шууд халдах дайчлах баривчлах үй ажиллагааг нь зогсоох гээд тийм төр онцгой эрх эдлээд эхэлдэг л дээ. Энэ хуулиар бол тэр онцгой эрхүүдийг бол нэлээн өндөр өргөж дэвшүүлж өгсөн байна гэж. Гэтэл ямар нөхцөлд тэр иргэн болон аж ахуйн нэгжийн үйл ажиллагаанд нь юу үүсэх вэ гэж. Энэний сурталчлах ажлыг нэлээн сайн хийх хэрэгтэй. Тэгэхгүй бол өнөөдөр манай сошиал орчинд байр сууриа илэрхийлж байгаа олон иргэд бол яг хүний эрх, эрх чөлөө рүү халдсан, эд хөрөнгө рүү халдсан, нэр хүнд рүү халдсан. Яг энэ хуулиар бол ер нь террорист гэдэг ойлголтод багтах зүйлүүд их хэмжээнд байнга одоо явагдаж байгаа. Энийг сайн сурталчилж өгөхгүй бол санаатай санамсаргүй нэг баахан террорист гэдэг улсууд л гараад ирэх вий дээ гэдэг л. Тийм зүйл рүү орох вий гэж хэлж байгаа юм. Тэгээд асуултаа асууя. Ялгаа юу байна вэ гэж. Тэр жагсаалтад орчхоод ... /минут дуусав/

Т.Аюурсайхан: 1 дүгээр микрофоноос хариулах. 3 өөрийгөө танилцуулаад хариулаарай. 
Б.Гантуяа: Монголбанкны Ерөнхийлөгчийн хуулийн зөвлөх Гантуяа ажлын хэсгийн гишүүн. Энхбаяр гишүүний асуултад хариулъя. ФАТФ-н зөвлөмж 40 зөвлөмж 11 шалгуур үзүүлэлттэй холбоотойгоор Монгол Улсыг сааралд оруулах асуудал нь 2017 оны манай улсад хийсэн харилцан үнэлгээгээр шийдэгдсэн байгаа. ФАТФ-н процедурын хувьд бол улс орнуудыг сааралд оруулсан уу үгүй юу гэдэг асуудал 2 замаар явж байгаа. Нэг нь бол нийтэд ил зарлах. Нэг нь ил зарлахгүйгээр хугацаатай үүрэг даалгавар өгөх. Өөрөөр хэлбэл өргөтгөсөн эрчимтэй хяналтад оруулах гэсэн байдлаар явж байгаа. 
Тэгээд манай улс 2017 онд нийт 40 зөвлөмжийн 20 зөвлөмжид нь хангалтгүй үнэлгээ авсан. Үр дүнтэй байдлын 11 шалгуур үзүүлэлтийн 11-д нь хангалтгүй үнэлгээ авснаас болоод өргөтгөсөн эрчимтэй хяналтад ороод хугацаатай үүрэг даалгаврууд авсан байсан. Тэгээд энэ үүрэг даалгаврынхаа тайланг 18 он, 19 онуудад тайлагнаад яг одоогийн байдлаар хангалтгүй үнэлгээ авсан 40 зөвлөмжийн 20 зөвлөмжийнхөө 16 үнэлгээг нь сайжруулсан байгаа. Нийтдээ 35 үнэлгээний зөвлөмжийн үзүүлэлтүүд сайжирсан байгаа. Үр дүнтэй байдлын 11 үзүүлэлтийн хувьд бол 7 үзүүлэлтэд сайжирсан. Гэхдээ албан ёсоор үнэлгээг нь дээшлүүлэх хурал нь ФАТФ-н процедураар үнэлгээ хийснээс хойш 5 жилийн дараа болох ёстой. 
Тэгэхээр Монгол Улсын хувьд бол 17 онд үнэлгээ хийсэн учраас 22 онд тэр үр дүнтэй байдлын 11 үзүүлэлтийг албан ёсоор дээшлүүлэх боломжтой. Манай улс бол нөгөө үйл явцаа танилцуулсныхаа хүрээнд 7 үзүүлэлтийг сайжруулсан байгаа. Одоо 13-наас эхлэх ФАТФ-н хурлын 15-ны өдрийн хурлаар Монгол Улсын асуудлыг хэлэлцэнэ. Энэ үеэрээ манай улсыг албан ёсоор зарлах уу үгүй юу гэдэг асуудлаа шийдвэрлэх ёстой байгаа юм. Тэгээд 15-ны хурлаар эцсийн хариу гарна. Хэрэв зарлах юм бол яг энэ албан ёсныхоо цахим хуудаст Монголыг сааралд орсон улсуудтай нэгэн зэрэг байрлуулна гэсэн үг. 
Т.Аюурсайхан: Энхбаяр гишүүн тодруулъя. 
Ж.Энхбаяр: Тэр 40 үзүүлэлт сөрөг гарсан гээд байна шүү дээ. Тэгэхээр үнэхээр Монголын банк санхүүгийн байгууллагуудаар дамжуулаад мөнгө угаалт хийгдсэн гэсэн үг үү? Тэрийг тодорхой хэлнэ үү. Одоо ямар үзүүлэлтүүд сайжирч болохгүй байгаад байна вэ энийг засах гэхээр юу нь болохгүй байгаа юм бэ? Хаана ямар саад гараад байгаа юм бэ? Арилжааны банкнуудын зүгээс саад учруулж байгаа юм уу? Монголбанкны эрх хэмжээ хүрэхгүй байгаа юм уу? Эсхүл улс төрийн ямар нэгэн эрх зүйн орчин дутуу байгаа юм уу? Юутай холбоотой байна вэ? Энийг нэг сайн тайлбарлаад өгөөч. 
Т.Аюурсайхан: 3 дугаар микрофон дээр хариулъя. 
Б.Гантуяа: Ажлын хэсгийн гишүүн Гантуяа Энхбаяр гишүүний асуултад хариулъя. ФАТФ-н 40 зөвлөмж нь бол ерөнхийдөө Монгол Улсын хууль эрх зүйн тогтолцоо ямар байна вэ гэдэг асуудлыг шалгаж байгаа. Энэ үзүүлэлтээр бол одоогоор 40-өөс нийт 35-д нь Монгол Улс хангалттай үнэлгээ аваад албан ёсоор зарлагдсан байж байгаа. Хууль тогтоомжийн хэрэгжилтийг бодит байдал дээр хэрэгжиж байна уу гэдэг 11 шалгуур үзүүлэлт байгаа. Энэний 7 дээр бол бид нар сая 9 сард Тайландад болсон хурал дээр бол 7-н үзүүлэлтийг ахиулсан байгаа. Одоо бид нарт яг албан ёсоор зарлах хурал нь 15-ны хурлаар зарлах боловч тэрүүгээр яригдах 4 шалгуур үзүүлэлтийн асуудал байгаа. Энэ дээр 6 ажил байгаа. Тэгээд энэ 6 ажилд ямар асуудлууд яригдаж байгаа вэ гэхээр шалгуур үзүүлэлт 3-ын тухайд бол энэ Санхүүгийн зохицуулах хороо болон бусад санхүүгийн бус байгууллагын бизнес мэргэжлийн үйлчилгээ үзүүлэгч нотариат, хуульчидтай холбоотой. Мэдээлэх үүрэгтэй этгээдүүдийн ... /минут дуусав/

Т.Аюурсайхан: Юу өгчих хугацааг нь сунгаад өгчих. 3. 

Б.Гантуяа: Тэгээд энэ санхүүгийн бус мэргэжлийн үйлчилгээ үзүүлэгчдэд эрсдэлд суурилсан байдлыг тодорхойлж хэрэгжүүлэх гэдэг нэг ийм ажил байгаа. Энэ шалгуур үзүүлэлт 3 дээр бол 2 ажил өгсөн байгаа. 2 дахь ажил нь юу вэ гэхээр Санхүүгийн зохицуулах хорооноос мөнгө угаах терроризмыг санхүүжүүлэх үүргийн зөрчилд тохирохуйц үүргийн зөрчилд нь тохирохуйц дахин үйлдэхээс сэргийлсэн ийм арга хэмжээг авч хэрэгжүүлье гэдэг 2 дахь ажлыг даалгасан байгаа. Дараагийн ажил нь шууд хэрэгжилтийн 7 дугаар шалгуур үзүүлэлт дээр 1 ажил өгсөн байгаа. Энэ нь бол илэрсэн эрсдэлтэйгээ холбоотой мөнгө угаах хэргийг мөрдөн шалгах болон прокуророор яллах шүүхээр шийдвэрлэх ажиллагааг эрчимжүүлэх идэвхжүүлэх гэсэн ийм 3 дахь ажил байгаа. 

Шалгуур үзүүлэлт 8-ын хүрээнд бол хилээр мэдүүлээгүй гаргаж байгаа буруу мэдүүлсэн бэлэн мөнгийг хураах улсын орлого болгох ажиллагааг идэвхжүүлэх. Тэгээд энд зөрчлийн арга хэмжээ нь тохирсон байх гэдэг ийм 4 дэх ажлыг санал болгож байгаа. Хамгийн сүүлийн 2 ажил нь бол шалгуур үзүүлэлт 11-тэй холбоотой 2 ажил байгаа. Энэ ажилтай маань хуулийн төсөл маань холбогдож байгаа. НҮБ-ын Аюулгүйн зөвлөлийн хориг арга хэмжээнээс зайлсхийхээс сэргийлэх хамтын ажиллагаагаа өрнүүлэх энэ зохион байгуулалтын чиглэлээр арга хэмжээ авахаа баталгаажуулах гэдэг нэг ажил байгаа. Дараагийнх нь ажил нь болохоор энэ эрх бүхий хяналт шалгалтын байгууллагаас санхүүгийн болон санхүүгийн бус бизнес мэргэжлийн үйлчилгээ үзүүлэгчдэд үйлчлүүлэгчээс хүлээж байгаа тэр санхүүгийн хориг арга хэмжээг хэрэгжүүлэх үүрэг тэгээд үйл олноор хөнөөх зэвсэг дэлгэрүүлэхтэй тэмцэх үүргийнх нь биелэлтийг нь хангах, хэрэгжилтийг нь хангуулах тэгээд энэ ажлыг зохион байгуулах зөрчилд нь хариуцлага тооцох гэсэн ийм даалгавруудыг өгсөн байгаа. Энэ нь яг одоогоор бол төсөл хэлбэрээр байгаа. Тэгээд ФАТФ-ын 15-ны хурал дээр энэ тодорхойлолт. 
Т.Аюурсайхан: Дахиж тодруулах тийм ээ? Тэгээд тухайлбал одоо ямар нөхцөл байдлаас үүсээд ингэж дүгнээд энэ шалгуурыг хангалтгүй гэж одоо үзээд байгаа юм бэ гэдгийг их тодорхой асуугаад байна л даа. 3. 
Б.Гантуяа: Энхбаяр гишүүний асуултад хариулъя. Монгол Улс 17 оны харилцан үнэлгээгээр үнэлэгдэхдээ Монгол Улсын нөхцөл байдлыг 2016 оны 11 сарын байдлаар тасалбар болгож үнэлсэн байгаа. Тэгээд энэ 16 оны 11 сарын байдлаар тасалбар болж үнэлэхэд бол хуучин эрүүгийн хуулиуд дээр үнэлгээ хийгдсэн байгаа. Энэнээс хойш Эрүүгийн болон Зөрчлийн багц хууль батлагдаад энэтэй холбоотойгоор Монгол Улс 17 оны харилцан үнэлгээ дээр мөнгө угаахтай холбоотой хэрэг байхгүй. Шийдвэрлэсэн хэрэг байхгүй гэдэг хангалтгүй үнэлгээтэй байсан бол тэрнээс хойш шинэ Эрүүгийн хууль хэрэгжсэнтэй холбоотойгоор мөнгө угаах хэд хэдэн хэрэг шийдвэрлэсэн статистик үзүүлэлтээ сая энэ 2019 оны тайлан дээрээ тайлагнаж явуулсан байгаа. 
Энэ дээр бол ямар үнэлгээ гарч ирсэн бэ гэхээр ихэвчлэн шүүхээр шийдвэрлэгдсэн хэргүүдийнх нь суурь гэмт хэрэг нь хулгайн гэмт хэрэг залилангийн гэмт хэрэг гээд хөнгөн гэмт хэргүүдтэй холбогдож байна. Яг эрсдэл бүхий авлига албан тушаалын хэрэг, авлига албан тушаал хөрөнгө завшихтай холбоотой суурь гэмт хэрэг нь хамаарах яг ийм том хэргүүдийг ерөөсөө шүүхээр шийдвэрлэгдээгүй байна гэдэг дээр хангалтгүй үнэлгээ өгөөд энэ ажлыг эрчимжүүлэхийг үүрэг болгосон байгаа. 
Т.Аюурсайхан: Энхбаяр гишүүн тодруулъя дахиж. Бат-Эрдэнэ Бадмаанямбуугийн Бат-Эрдэнэ гишүүнийг асуулт асуухад оруулъя. 

Ж.Энхбаяр: Монголбанк тодорхой хэлмээр байна. Одоо би ерөнхий чиний санаагаар бол юу ойлгож байна вэ гэвэл Өршөөлийн хуультай холбоотойгоор их хэмжээний одоо тэр хөрөнгө нэмэгдсэн, далд хөрөнгө ил болсон. Энийг албан ёсоор хуульчилсан. Энэтэй холбоотойгоор энэ асуудлууд дээр үүсэж байсан хэрэг үүсгээд мөрдөн байцаалт бүх шатанд явж байсан асуудлыг түдгэлзүүлж татаж зогсоосон. Энийг яриад байна гэж би ойлгож болох уу? Энэтэй холбоотойгоор Монгол Улс өөрөө мөнгөн угаах энэ асуудалтай албан ёсоор тэмцэхгүй өөрсдөө ийм байдлыг бий болгосон байна гэдэг үнэлэмж өгсөн байна гэж ойлгох гээд байна шүү дээ. Тэгээд тагнуулынхан өгөөч. Тэр тарваган тахлыг одоо яаж ойлгох вэ? Дээрээс нь нь терроризм гэдэг тэр хуулийн үйлчлэлүүдээ нэг тайлбарлаая, тодорхойлолтуудаа. Тийм. Тэгэхгүй бол яг би бол тэгж ойлгочих гээд ерөөсөө. 

Т.Аюурсайхан: 3 дээр хариулъя. 

Б.Гантуяа: Энхбаяр гишүүний асуултад хариулъя. Өршөөлийн хуультай холбоотой асуудал яг шийдвэрлэгдэхгүй байгаа учраас гэдэг яг албан ёсны хариуг бол бид нарт өгөөгүй. Гэхдээ тайлан хамгаалж байх үед 17 оны тайлан хамгаалж байхад Эдийн засгийн ил тод байдлыг дэмжих тухай хуультай холбогдуулаад энэ салбарыг одоо эд хөрөнгийн үл хөдлөх хөрөнгийн зуучлалын салбарыг танайх шалгаж чадаж байгаа юу? Энд хяналт байна уу гэдэг асуудал тухайн үедээ хөндөгдөж байсан. Одоо бол яг албан ёсоор тэр хэргүүдтэй холбоотой гэж тодотгоогүй. Гэхдээ суурь гэмт хэрэг нь авлига албан тушаал бүхий эрсдэл бүхий гэмт хэргүүдтэй холбоотой хэргийг шийдвэрлэх гэдэг ийм ерөнхий хариу өгсөн байгаа. Гэхдээ бас нэг асуудал дээр нь үл хөдлөх хөрөнгийн зуучлалын салбараа хяналттай болго. Яагаад гэвэл танай Эдийн засгийн ил тод байдлын хуультай холбоотойгоор маш олон тооны үл хөдлөх хөрөнгө хууль ёсны ... /минут дуусав/

Т.Аюурсайхан: 1 дүгээр микрофон дээр хариулъя. 
Л.Энхбаяр: Эрхэм гишүүний 2 дахь асуултад хариулъя. Тагнуулын ерөнхий газрын Тасгийн дарга Энхбаяр эрхэм гишүүний 2 дахь асуултад хариулъя. Хуулийн төслийн нэр томьёоны хувьд 2004 оны Терроризмын тухай хуулийн төсөл дээр байгаа нэр томьёонуудыг илүү нарийвчилж дэлгэрэнгүй тусгасан байж байгаа. Монгол Улс олон улсын терроризмтой тэмцэх гэрээ конвенцоор нийтдээ 19 гэрээ конвенцын 13-т нь бол нэгдэн орсон. Үүнтэй уялдуулаад тухайн нэгдэн орсон олон улсын гэрээ конвенц дээр заасан нэр томьёоны тодорхойлолтуудыг дотоодын эрх зүйн хууль тогтоомжид нийцүүлэх энэ ажлууд бол хийгдсэн. Хамгийн сүүлд 2015 онд НҮБ-ын Аюулгүйн зөвлөлийн терроризмтой тэмцэх алба болон НҮБ-ын 11, 67, 13, 73 хороо 15, 40 хороодоос өөрөөр хэлбэл терроризмтой тэмцэх чиг үүрэг бүхий НҮБ-ын байгууллагуудын нэгдсэн баг бол Монгол Улсад ирж ажилласан. Энэ хүрээндээ Монгол Улсын дотоодын терроризмтой тэмцэх эрх зүйн тогтолцоог бол эрх зүйн тогтолцоо ... /минут дуусав/
Т.Аюурсайхан: 1 дээр 1 минут нэмье. 
Л.Энхбаяр: Танилцаж дотоодын эрх зүйн нэр томьёо хууль тогтоомж дээр байгаа нэр томьёонуудыг сайжруулах энэ ажлуудыг бол үүрэг чиглэл зөвлөмж болгосон байж байгаа. Энэ хүрээнд бол хуулийн төсөл дээр олон улсын гэрээ конвенцод заасан тэрхүү нэр томьёонууд дээр бол дотоодын эрх зүйн зохицуулалтуудыг бол тусгаж нийцүүлсэн байж байгаа. 
Тарваган тахал эдгээр бол манай улс нэгдэн конвенц байгаа. Энэ бол ургамал амьтны бол гоц халдварт өвчинд бол орно. Яг хими, биологи, цөмийн зэвсэг хэрэгсэлд бол энэ үй хөнөөх зэвсэг хэрэгсэлд орж байгаа. Тэгэхээр бол энэ тарваган тахал бол энд бол орохгүй. 

Т.Аюурсайхан: Бат-Эрдэнэ гишүүн асуулт асууя. 

Б.Бат-Эрдэнэ: Байна уу? Би зүгээр тодруулаад хариулт маягтай юм хэлье гэж бодсон юм. Тэгэхээр бид нар бол нэлээн үзсэн л дээ. Ажилласан. Тэгээд хамгийн гол нь одоо энэ хууль батлагдсанаар улсын төсөвт ямар хэмжээний ачаалал нэмэгдэх юм бэ, төсөв зардал орон тоотой холбоотой ямар юм байна вэ гэдэг дээр бол бас анхаарал тавьсан. Тэгэхээр Тагнуулын ерөнхий газар бол өөрийнхөө одоо төсөв орон тоонд багтаагаад энэ асуудлаа бол зохион байгуулна гэж байгаа юм. Тэгэхээр сая одоо хариулт өгөөд байгаа тэр ФАТФ-н одоо 40 зөвлөмж тэгээд энэ тайлан үнэлгээ энэ юмнуудаа удаа дараа шалгуулж байгаа юм байна шүү дээ манайхан. 

Тэгэхээр тэр одоо 11 шалгуур үзүүлэлтүүд ингээд ямар ч байлаа гэсэн үнэлгээ бол наашаа эерэг одоо ингээд сайжирсан үнэлгээтэй ингээд яваад байдаг. Гэтэл шалгуур үзүүлэлт дотор одоо 4 шалгуур үзүүлэлт үүнтэй тойрсон одоо 6 ажил зохион байгуулна гэж тэр ажил дотор тухайлбал тэр сая 3 дугаар микрофон дээр Монголбанкны Ерөнхийлөгчийн хуулийн зөвлөх хэлээд байгаа тэр үл хөдлөх хөрөнгө, тэгээд одоо алт, мөнгөн эдлэл энэ одоо арилжаатай холбоотой тэрийг хянан үйл ажиллагааг Санхүүгийн зохицуулах хорооноос тэрийг нь зохион байгуулах ийм шаардлагатай. Санхүүгийн зохицуулах хорооноос өгч байгаа одоо тайлбараар бол 10 хүний одоо орон тоо төсөв зардал хэрэгтэй байна гэж. 


Одоо өнөөдөр энэ Санхүүгийн зохицуулах хороо өөрийнхөө байгаа орон тооны хүрээнд бол өөрийнхөө одоо хүлээсэн үүргийнхээ хүрээнд бол хэд билээ? 2210 энэ үл хөдлөх энэ бизнес арилжаа хийж байгаа энэ аж ахуйн нэгж байгууллагуудыг шалгадаг гэж байгаа. Гэтэл одоо дээр нь дахиад нэмэгдээд 5000 гаруйг нэмэгдүүлж өгнө. Нийт дүнгээрээ бол одоо бараг 7200 гаруй 7210 одоо аж ахуйн нэгж хуулийн этгээдтэй харилцах тэрний үйл ажиллагааг нь хяналт хийх ийм үүрэг хүлээгээд хүрээд ирэхээр чинь зэрэг асар их ачаалал нэмэгдэхээр ийм түвшинтэй юм байгаа юм байна лээ. Тийм одоо нэг хөрөнгө санхүү орон тоо зардалтай холбоотой ийм байгаа. Бодвол Байнгын хороо Засгийн газартай энэ Сангийн яам энэ асуудлуудаа зохицуулах юм байгаа биз дээ бодвол. 

Тэгж байж энийг бол зайлшгүй одоо тэнд шалгуур үзүүлэлтүүд биш тавигдсан шахагдсан ийм асуудал байгаа учраас энэний ард гарах ёстой юм байна лээ. Сая бас одоо хариултдаа тэр Монголбанкны Ерөнхийлөгчийн хуулийн зөвлөх бол хэлээд орхино лээ. Энэ одоо мөрдөн шалгах энэ үйл ажиллагаа явагдаад ингээд тогтоосон юм дээр хариуцлага тооцох энэ үйл явц нь бол хангалтгүй байна гэдэг тийм үнэлгээ авсан байж байгаа эд. Тэгэхээр зэрэг бол энэ цаанаасаа тавигдаж байгаа хүнтэй нийцүүлээд бид нар бол энэ хуулийг гаргаж байгаа нь энэ хүлээлгэх хариуцлагын одоо механизмыг яаж тодорхой болгох юм бэ, яаж одоо нэг үгээр хэлбэл чангатгах юм бэ гэдэг ийм зохицуулалтыг хийж өгч байгаа ийм нэг талаараа бол онцлог байгаа юм байна лээ шүү. Баярлалаа. 
Т.Аюурсайхан: Санал хэллээ. Үг хэлэх гишүүд байвал нэрээ өгье. За алга байна. Ажлын хэсгээс зарчмын зөрүүтэй саналууд гарсан байгаа. Ингээд санал тус бүрээр санал хураана. 
Нэг. Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төслийн талаарх дэд ажлын хэсгийн саналын томьёолол. Байнгын хорооноос энэ гишүүдээ дуудаарай. Санал хураалт эхэлж байна. 

1.Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төслийн /цаашид “төслийн” гэх/ 1 дүгээр зүйлийн 1.1 дэх хэсгийн “Монгол Улсад" гэснийг хасах, санал хураалт. 6 хүрнэ. Тийм. 6 байна уу шүү дээ. Та юуны санал гаргах гэж байгаа юм бэ? Санал хураалтад 11 гишүүн оролцож 45,5 хувиар дэмжигдээгүй. Горимын санал Бат-Эрдэнэ гишүүн. Микрофон өгье. 
Б.Бат-Эрдэнэ: Сая би саналаа өгсөн боловч энэ техникийн саатал гарсан байна. Миний санал дэмжсэнээр саналаа өгсөн ингээд эсрэг гарсан байна. Тийм учраас бол Байнгын хорооны дарга энэ саяын санал хураалтыг хүчингүй болгоод дахиад санал хураалт явуулж өгөөч гэдэг ийм горимын санал гаргаж байна. Баярлалаа. 
Т.Аюурсайхан: Ажлын хэсгийн ахлагч хэллээ. Ажлын хэсэг дээр энэ томьёоллууд бүгдийг нь одоо нарийвчлан хянасан байгаа. Энэ бол одоо олон улсын хэм хэмжээ бусад хууль тогтоомжид нийцүүлсэн ийм одоо ихэвчлэн найруулгын шинжтэй өөрчлөлт байгаа гэж. За ингээд санал хураалтыг хүчингүй болгоё гэсэн горимын саналаар санал хураалт. Дэмжье гэдгээр саналаа өгнө үү. Дэмжье. Санал хураалтад 11 гишүүн оролцож 54,5 хувиар дэмжигдэж хүчингүй боллоо. Ялгаагүй, ялгаагүй авсан ч хамаагүй шалгаагүй. Тэртээ тэргүй 6-гаараа яах ёстой. Дахиад харин гишүүдээсээ дууд. Санал хураалтыг дахин явуулна. 
1.Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төслийн /цаашид “төслийн” гэх/ 1 дүгээр зүйлийн 1.1 дэх хэсгийн “Монгол Улсад" гэснийг хасах, санал хураалт. Дэмжье. Санал хураалтад 11 гишүүн оролцож 54,5 хувиар дэмжигдлээ. Дараагийн санал. 
2.Төслийн 2 дугаар зүйлийн 2.1 дэх хэсгийн “эдгээртэй нийцүүлэн гаргасан хууль тогтоомжоос" гэснийг “энэ хууль болон эдгээр хуультай нийцүүлэн гаргасан хууль тогтоомжийн бусад актаас” гэж өөрчлөх, дэмжье гэдэг томьёоллоор санал хураалт. Дуудаж байна уу? Бусад гишүүдийг дуудаарай. Санал хураалтад 11 гишүүн оролцож 54,5 хувиар дэмжигдлээ. 
3.Төслийн 3 дугаар зүйлийн 3.1.1 дэх заалтын “нөлөөлөх,” гэснийг “нөлөөлөн" гэж өөрчлөх. Дэмжье гэсэн томьёоллоор санал хураалт. Санал хураалтад 11 гишүүн оролцсоноос 63,6 хувиар дэмжигдлээ. 
4.Төслийн 3 дугаар зүйлийн 3.1.4 дэх заалтын “аливаа” гэснийг “хууль бус" гэж өөрчлөх. Санал хураалт, дэмжье. Санал хураалтад 11 гишүүн оролцсоноос 63,6 хувиар дэмжигдлээ. 
5.Төслийн 3 дугаар зүйлийн 3.1.17 дахь заалтыг доор дурдсанаар өөрчлөн найруулах: 
“3.1.17.“хориг арга хэмжээний жагсаалт" гэж Нэгдсэн Үндэстний Байгууллагын Аюулгүйн зөвлөлөөс гаргасан тогтоолын дагуу үй олноор хөнөөх зэвсэг дэлгэрүүлэх болон терроризмтой тэмцэхтэй холбоотой баталсан хүн, хуулийн этгээдийн жагсаалтыг;” санал хураалт. 11 гишүүн оролцсоноос 63,6 хувиар дэмжигдлээ. 
6.Төслийн 3 дугаар зүйлд доор дурдсан агуулгатай 3.1.18 дахь заалт нэмэх:

“3.1.18.“дотоодын жагсаалт” гэж үй олноор хөнөөх зэвсэг дэлгэрүүлэх болон терроризмтой тэмцэхтэй холбоотойгоор терроризмтой тэмцэх чиг үүрэг бүхий байгууллагын саналыг үндэслэн Засгийн газраас баталсан хүн, хуулийн этгээдийн жагсаалтыг;” санал хураалт. 11 гишүүн оролцож 63,6 хувиар дэмжигдлээ. 
7.Төслийн 3 дугаар зүйлийн 3.1.18, 3.1.19 дэх заалтын “хууль бусаар олж авсан хоёрдмол зориулалттай бараа, бүтээгдэхүүн/-ийг” гэснийг “болон үй олноор хөнөөх зэвсэг дэлгэрүүлэх зорилгоор хоёрдмол зориулалттай бараа, бүтээгдэхүүнийг" гэж тус тус өөрчлөх. Санал хураалт. 63,6 хувиар дэмжигдлээ. 
8.Төслийн 6 дугаар зүйлийн 6.1.10 дахь заалт, 12 дугаар зүйлийн 12.1.3 дахь заалтын ", олон нийтийн” гэснийг "болон бусад” гэж тус тус өөрчлөх. Санал хураалт. 63,6 хувиар дэмжигдлээ. 
9.Төслийн 6 дугаар зүйлийн 6.2 дахь хэсгийг доор дурдсанаар өөрчлөн найруулах:

"6.2.Энэ хуулийн 6.1.1-д заасан терроризмын нөхцөл байдлыг үнэлэхдээ бүс нутаг, улс оронд үйлдэгдсэн, үйлдэгдэж болзошгүй терроризм, түүний чиг хандлага, арга хэлбэр, аюул занал, эрсдэлд дүн шинжилгээ хийж, олон улсын байгууллагын зэвсэг дэлгэрүүлэх болон терроризмтой тэмцэх бодлого, үйл ажиллагааг харгалзан дүгнэлт гаргана.” Санал хураалт. 63,6 хувиар дэмжигдлээ.

10.Төслийн 8 дугаар зүйлийн 8.1.1 дэх заалтын "ажиллагаанд хяналт тавьж, энэ талаар” гэснийг “ажиллагааны талаар” гэж өөрчлөх. Санал хураалт. 54,5 хувиар дэмжигдлээ. 
11.Төслийн 8 дугаар зүйлийн 8.1.3 дахь заалтын “дүрэм, журам, баримт бичгийг” гэснийг “дүрмийг" гэж өөрчлөх. Санал хураалт. 54,5 хувиар дэмжигдлээ. 
12.Төслийн 9 дүгээр зүйлийн 9.1.3 дахь заалтын "зэвсэг дэлгэрүүлэх” гэсний өмнө “хуульд өөрөөр заагаагүй бол” гэж нэмэх. Санал хураалт. 54,5 хувиар дэмжигдлээ. 
13.Төслийн 9 дүгээр зүйлд доор дурдсан агуулгатай 9.1.9 дэх заалт нэмэх:

“9.1.9.хоёрдмол зориулалттай бараа, бүтээгдэхүүний жагсаалт батлах.” Санал хураалт. 54,5 хувиар дэмжигдлээ. 
14.Төслийн 10 дугаар зүйлийн 10.1.2 дахь заалтын "санал, дүгнэлтийг Засгийн газарт өгөх” гэснийг “саналаа Засгийн газарт хүргүүлэх" гэж өөрчлөх. Санал хураалт. 54,5 хувиар дэмжигдлээ. 
15.Төслийн 10 дугаар зүйлийн 10.1.3 дахь заалтын "хүн" гэсний өмнө "хуульд заасны дагуу” гэж нэмэх. Санал хураалт. 54,5 хувиар дэмжигдлээ. 
16.Төслийн 10 дугаар зүйлийн 10.1.5 дахь заалтын "галт" гэснийг хасах, мөн заалтын “ашиглагдахаас” гэсний дараа “, терроризм болон зэвсэг дэлгэрүүлэхийг санхүүжүүлэхээс” гэж нэмэх. Санал хураалт. 54,5 хувиар дэмжигдлээ. 
17.Төслийн Гуравдугаар бүлгийн гарчигт “ТЕРРОРИЗМТОЙ” гэсний өмнө “ЗЭВСЭГ ДЭЛГЭРҮҮЛЭХ БОЛОН” гэж, 11 дүгээр зүйлийн 11.1 дэх хэсэг, 12 дугаар зүйлийн 12.1.1,12.1.3,12.1.9 дахь заалтууд, 13дугаар зүйлийн 13.2.1 дэх заалт, 14 дүгээр зүйлийн 14.1.1 дэх заалтын “терроризмтой” гэсний өмнө “зэвсэг дэлгэрүүлэх болон" гэж тус тус нэмэх. Санал хураалт. 63,6 хувиар дэмжигдлээ. 
18.Төслийн 13 дугаар зүйлийн гарчиг, 13 дугаар зүйлийн 13.1 дэх хэсгийн “Терроризмтой” гэснийг ‘Зэвсэг дэлгэрүүлэх болон терроризмтой” гэж, 14 дүгээр зүйлийн гарчиг, 14 дүгээр зүйлийн 14.1 дэх хэсгийн “Терроризмоос” гэснийг “Зэвсэг дэлгэрүүлэх болон терроризмоос" гэж, 12 дугаар зүйлийн 12.2 дахь хэсэг, 13 дугаар зүйлийн 13.1.1 дэх заалтын “терроризмоос” гэснийг "зэвсэг дэлгэрүүлэх болон терроризмоос" гэж тус тус өөрчлөх. Санал хураалт. 63,6 хувиар дэмжигдлээ. 
19.Төслийн 11 дүгээр зүйлийн 11.5 дахь хэсгийн "Зөвлөл эрх хэмжээнийхээ хүрээнд зөвлөмж, үүрэг, даалгавар, чиглэл өгөх бөгөөд” гэснийг хасах. Санал хураалт. 54,5 хувиар дэмжигдлээ. 
20.Төслийн 14 дүгээр зүйлийн 14.1.5 дахь заалтын “хориг арга хэмжээний” гэснийг “Хориг арга хэмжээний болон дотоодын” гэж, мөн зүйлийн “14.1.5” гэснийг “14.2” гэж тус тус өөрчлөх. Санал хураалт. 63,6 хувиар дэмжигдлээ. 
21.Төслийн 16 дугаар зүйлийн 16.5 дахь хэсгийг хасах. Санал хураалт. 23,6 хувиар дэмжигдлээ. 
22.Төслийн 23 дугаар зүйлийн 23.2 дахь хэсгийн “Хориг арга хэмжээний” гэсний дараа “болон дотоодын” гэж нэмэх. Санал хураалт. 63,6 хувиар дэмжигдлээ. 
23.Төслийн 23 дугаар зүйлийн 23.3, 23.5 дахь хэсэг, 24 дүгээр зүйлийн 24.1.2, 24.1.3 дахь заалтын "хориг арга хэмжээний” гэсний дараа ‘болон дотоодын” гэж тус тус нэмэх. Санал хураалт. 63,6 хувиар дэмжигдлээ. 
24.Төслийн 23 дугаар зүйлийн 23.6 дахь хэсгийн “Төрийн байгууллага, хүн, хуулийн этгээд хориг арга хэмжээний” гэснийг “Хүн, хуулийн этгээд аливаа үйлчилгээ үзүүлэхдээ хориг арга хэмжээний болон дотоодын” гэж, мөн хэсгийн “эсхүл” гэснийг "болон" гэж тус тус өөрчлөх. Санал хураалт. 54,5 хувиар дэмжигдлээ. 
25.Төслийн 24 дүгээр зүйлийн 24.1.1 дэх заалтыг доор дурдсанаар өөрчлөн найруулах:

“24.1.1.тодорхой террорист үйлдэл, үйл ажиллагаагаар хязгаарлахгүй хориг арга хэмжээний болон дотоодын жагсаалтад орсон хүн, хуулийн этгээдийн өмчлөл буюу хяналтаа тогтоосон бүхий л мөнгөн хуримтлал, бусад хөрөнгө;” Санал хураалт. 54,5 хувиар дэмжигдлээ. 
Найруулгын саналын томьёолол.
1.Төслийн 9 дүгээр зүйлийн 9.1.2 дахь заалт, 12 дугаар зүйлийн 12.1.1 дэх заалтын “тэмцэх” гэсний дараа “тухай" гэж тус тус нэмэх. Санал хураалт. 63,6 хувиар дэмжигдлээ. 
2.Төслийн 3 дугаар зүйлийн 3.1.18, 3.1.19 дэх заалтын “/хууль бусаар хоёрдмол зориулалттай бараа бүтээгдэхүүн/-ийг” гэснийг “болон үй олноор хөнөөх зэвсэг дэлгэрүүлэх зорилгоор хоёрдмол зориулалттай бараа бүтээгдэхүүнийг” гэж, 9 дүгээр зүйлийн 9.1.1 дэх заалтын “, хууль тогтоомжид нийцүүлэн үндэсний хөтөлбөр, дүрэм, баримт бичгийг боловсруулах,” гэснийг “боловсруулах, хууль тогтоомжид нийцүүлэн үндэсний хөтөлбөр, баримт бичгийг” гэж, мөн зүйлийн 9.1.3 дахь заалтын “тэмцэхэд” гэснийг “тэмцэх талаар" гэж, мөн зүйлийн 9.1.8 дахь заалтын “Хориг арга хэмжээний” гэснийг “дотоодын” гэж, 11 дүгээр зүйлийн 11.7 дахь хэсгийн “нийслэлд" гэснийг “нийслэл дэх" гэж, мөн зүйлийн 11.8 дахь хэсгийн “хуудастай байна.” гэснийг “хуудас хэрэглэнэ.” гэж, 12 дугаар зүйлийн 12.1.4 дэх заалтын “гишүүн" гэснийг “гишүүнд танилцуулах” гэж, 13 дугаар зүйлийн 13.2 дахь хэсгийн “хамаарах” гэснийг “багтдаг" гэж, 15 дугаар зүйлийн 15.1.1 дэх заалтын “байгууллагыг” гэснийг “хуулийн этгээдийг” гэж, 16 дугаар зүйлийн 16.2 дахь хэсгийн “цөм /цацраг/” гэснийг “цацраг идэвхт" гэж, 19 дүгээр зүйлийн 19.1 дэх хэсгийн “22 дугаар зүйлийн 22.4-т заасан хойшлуулшгүй" гэснийг “22.4 дүгээр зүйлд заасан” гэж, мөн зүйлийн 19.2.2 дахь заалтын “ашиглах, түүнд” гэснийг “ашиглахад” гэж, 20 дугаар зүйлийн 20.1 дэх хэсгийн “үйлдэл” гэснийг “үйлдлийг" гэж, мөн хэсгийн “зогсоогдсон" гэснийг “зогсоосон" гэж, мөн хэсгийн “байдал арилсан” гэснийг “байдлыг арилгасан" гэж, 22 дугаар зүйлийн 22.3 дахь хэсгийн “Террорист үйлдлийн сөрөг тусгай ажиллагаанд оролцох” гэснийг “Энэ хуулийн 16.1-д заасан байгууллагын” гэж, мөн хэсгийн “зөрүү,” гэснийг “зөрүү болон” гэж, “сэргээх боломжоор хангах,” гэснийг “сэргээхтэй” гэж, 23 дугаар зүйлийн 23.2 дахь хэсгийн “этгээдийн хөрөнгийн хөдөлгөөнийг зогсоох” гэснийг “хүн, хуулийн этгээдийн хөрөнгийг царцаах” гэж, 23 дугаар зүйлийн 23.4 дэх хэсгийн “хуулийн этгээдийн эсрэг” гэснийг “хуулийн этгээдтэй холбогдуулан” гэж тус тус өөрчлөх. Санал хураалт. 63,6 хувиар дэмжигдлээ. 

З.Төслийн 3 дугаар зүйлийн 3.1.14 дэх заалтын “чиг” гэснийг, 12 дугаар зүйлийн 12.1.7 дахь заалтын “энэ хуулийн 6.1.5-д заасан чиглэлийн дагуу” гэснийг тус тус хасах санал хураалт. 54,5 хувиар дэмжигдлээ. 

Ингээд    зарчмын зөрүүтэй саналуудаа  үндсэн хуулийн төслөөрөө хурааж дууслаа. Хамт өргөн мэдүүлсэн төслүүд байгаа. Хууль зүйн байнгын хорооны санал, дүгнэлтийг Улсын Их Хурлын гишүүн Оюундарь танилцуулна. Оюундарь гишүүнд микрофон өгье. 
Н.Оюундарь: Аюулгүй байдал, гадаад бодлогын байнгын хорооны дарга, эрхэм гишүүд ээ,

Засгийн газраас өргөн барьсан 2019 оны 7 дугаар сарын 09-ний өдөр Их Хуралд өргөн мэдүүлсэн Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төслийн хамт өргөн мэдүүлсэн Эрүүгийн хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай, Хуульчийн эрх зүйн байдлын тухай хуульд нэмэлт, өөрчлөлт оруулах тухай, Мөнгө угаах болон терроризмыг санхүүжүүлэхтэй тэмцэх тухай хуульд өөрчлөлт оруулах тухай хуулийн төслүүдийн анхны хэлэлцүүлгийг Улсын Их Хурлын чуулганы хуралдааны дэгийн тухай хуулийн 21 дүгээр зүйлийн 21.2 дахь хэсэгт заасны дагуу Хууль зүйн байнгын хороо 2019 он 10 дугаар сарын 09-ний өдрийн хуралдаанаараа хэлэлцлээ.

Хуулийн төслийг хэлэлцэх үед Их Хурлын гишүүн Ц.Гарамжав, Ц.Мөнх-Оргил нар асуулт асууж, Их Хурлын гишүүн Л.Энхболд хуулийн төсөлтэй холбоотой зарчмын зөрүүтэй санал гаргасан. Эдгээр саналуудыг Байнгын хорооны хуралдаанд оролцсон гишүүдийн олонх нь зарчмын зөрүүтэй санал болон хуулийн төслүүдийг дэмжсэн болно.

Аюулгүй байдал, гадаад бодлогын байнгын хорооны эрхэм гишүүд ээ,

Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төслийн хамт өргөн мэдүүлсэн Эрүүгийн хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд өөрчлөлт оруулах тухай, Зөрчил шалган шийдвэрлэх тухай хуульд нэмэлт оруулах тухай, Хуульчийн эрх зүйн байдлын тухай хуульд нэмэлт оруулах тухай, Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулиудын төслүүдийг анхны хэлэлцүүлгийг явуулсан. Энэ анхны хэлэлцүүлгийг явуулсантай холбогдуулан Хууль зүйн байнгын хорооны санал, дүгнэлт, зарчмын зөрүүтэй саналууд гарсан. Эдгээрийг хэлэлцэж шийдвэрлэж өгнө үү. Анхаарал хандуулсанд баярлалаа. 
Т.Аюурсайхан: Баярлалаа. Хууль зүйн байнгын хороогоор бас энэ саналуудыг томьёолж манай Байнгын хороонд ирүүлсэн байгаа. Бат-Эрдэнэ даргаар ахлуулсан ажлын хэсэг бас томьёоллыг ингээд бас бэлдэж Байнгын хороондоо оруулсан байгаа. Тэгээд аль нэг томьёоллоор нь явна. Тэгээд Хууль зүйн байнгын хорооны томьёоллоор явах уу гээд яах уу? Ажлын хэсгийн дарга Бат-Эрдэнэ ажлын хэсгийн ахлагч Бат-Эрдэнэ гишүүнд микрофон өгье. 
Б.Бат-Эрдэнэ: Тийм. Тэгэхээр ажлын хэсгийн зүгээс бол энэ Эрүүгийн хууль тэгээд Эрүүгийн хэрэг хянан шийдвэрлэх тухай хууль мөн одоо зөрчил хянан шийдвэрлэх тухай хуульд нэмэлт, өөрчлөлт оруулах энэ ялангуяа энэ хуулиудыг бол мэргэжлийн Байнгын хорооны саналаар нь саналыг нь хураагаад явах нь зүйтэй болов уу гэсэн ийм саналтай байгаа юм. Зөвлөх хэлэх байх. Яг хураагаад явах явц дунд нэг тайлбартай холбоотой нэг асуудал бий. Дээр нь бид нар энэ ажлын хэсэг дээр нэг үлдээсэн юм байгаа. Зөвхөн Зөрчлийн хууль дээр нэг зарчмын зөрүүтэй саналаар 1 санал хураагаад өгөөрэй. За тэгээд ер нь одоо өөр юм гарахааргүй тийм ээ? Манай ажлын хэсгээс. Гайгүй биз дээ? За өөр юмгүй. Зүгээр баярлалаа. 

Т.Аюурсайхан: Эрүүгийн хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. Нэг.Хууль зүйн байнгын хороо дэмжсэн санал.  

1.Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.2015 оны 12 дугаар сарын 03-ны өдөр баталсан Эрүүгийн хуулийн 29.8 дугаар зүйлд доор дурдсан агуулгатай тайлбар нэмсүгэй:

“Тайлбар: - Энэ зүйлд заасан “объект барьцаалсан” гэж тээврийн хэрэгсэл, барилга байгууламж, хүн амын амьдралыг хангах болон олон улсын хамгаалалтад байдаг объект барьцаалсан үйлдлийг ойлгоно.”” Санал гаргасан Улсын Их Хурлын гишүүн Л.Энхболд, санал хураалт. Дэмжье гэдэг томьёоллоор. 63,6 хувиар дэмжигдлээ.
2.Төсөлд доор дурдсан агуулгатай 2 дугаар зүйл нэмэх:

“2 дугаар зүйл.Эрүүгийн хуулийн 29.11 дүгээр зүйлийн 1 дэх хэсгийн “хуримтлуулсан,” гэсний дараа “өөрчилсөн,” гэж нэмсүгэй. Санал гаргасан Улсын Их Хурлын гишүүн Л.Энхболд, Хууль зүйн байнгын хороо дэмжсэн. Санал хураалт. 54,5 хувиар дэмжигдлээ. 
3.Төслийн 2 дугаар зүйлийг доор дурдсанаар өөрчлөн найруулж, 3 дугаар зүйл болгох:
“3 дугаар зүйл.Эрүүгийн хуулийн дараах зүйл, хэсгийг доор дурдсанаар өөрчлөн найруулсугай:

1/20.2 дугаар зүйл:

“20.2 дугаар зүйл.Террорист үйл ажиллагаанд уриалах, түүнийг нийтийн өмнө зөвтгөх, хатгах 

1.Терроризмын суртал ухуулга явуулсан, эсхүл түүнийг дэлгэрүүлсэн, эсхүл террорист үйл ажиллагаа явуулахыг уриалсан, эсхүл олон нийтийн өмнө зөвтгөсөн, эсхүл бусад этгээдийг хатгасан бол нэг жилээс таван жил хүртэл хугацаагаар хорих ял шийтгэнэ.

2.Энэ зүйлийн 1 дэх хэсэгт заасан гэмт хэргийг төрийн албан хаагч үйлдсэн бол таван жилээс арван хоёр жил хүртэл хугацаагаар хорих ял шийтгэнэ."

2/29.8 дугаар зүйлийн 1 дэх хэсэг:

“1.Төр, олон улсын байгууллагаас тодорхой шийдвэр гаргуулах, гаргасан шийдвэрийг өөрчлүүлэх, шийдвэр гаргахаас татгалзуулах зорилгоор галт зэвсэг, тэсэрч дэлбэрэх, цөмийн бодис, цацраг идэвхт хаягдал, хими, биологийн хортой, аюултай бодис, цахим сүлжээ, техник хэрэгсэл, тусгайлан бэлтгэсэн зэвсгийн чанартай зүйлийг ашиглаж, ашиглахаар заналхийлж хүн амыг айдаст автуулсан; галдан шатаасан, хүн хулгайлсан, хүн, объект барьцаалсан, хүнийг алсан, эрүүл мэндэд хохирол учруулсан; зэвсэгт мөргөлдөөний нөхцөлд сөргөлдөгч аль нэг талд идэвхтэй оролцоогүй хүний амь бие, бие махбодод халдсан хүнийг арван хоёр жилээс хорин жил хүртэл хугацаагаар, эсхүл бүх насаар хорих ял шийтгэнэ.”

3/29.10 дугаар зүйл:

“29.10 дугаар зүйл.Терроризмыг санхүүжүүлэх

1.Террорист этгээд, террорист үйлдэл, террорист үйл ажиллагаанд зарцуулагдахыг урьдчилан мэдсээр байж шууд, шууд бусаар эд хөрөнгө хуримтлуулсан, өөрчилсөн, шилжүүлсэн, зарцуулсан бол таван жилээс арван хоёр жил хүртэл хугацаагаар хорих ял шийтгэнэ.

2.Энэ гэмт хэргийг хориг арга хэмжээг зөрчиж үйлдсэн бол найман жилээс арван таван жил хүртэл хугацаагаар хорих ял шийтгэнэ.

3.Энэ гэмт хэргийг хориг арга хэмжээг зөрчиж хуулийн этгээдийн нэрийн өмнөөс, хуулийн этгээдийн ашиг сонирхлын төлөө үйлдсэн бол хуулийн этгээдийг албадан татан буулгана.

4.Энэ зүйлийн 1 дэх хэсэгт заасан гэмт хэргийг хуулийн этгээдийн нэрийн өмнөөс, хуулийн этгээдийн ашиг сонирхлын төлөө үйлдсэн бол хуулийн этгээдийг тодорхой төрлийн үйл ажиллагаа явуулах эрх хасаж нэг зуун хорин мянган нэгжээс дөрвөн зуун мянган нэгжтэй тэнцэх хэмжээний төгрөгөөр торгоно.

Тайлбар: - Энэ зүйлд заасан “хориг арга хэмжээ” гэж Нэгдсэн Үндэстний Байгууллагын Аюулгүйн зөвлөлийн тогтоолоор батлагдсан терроризмтой тэмцэх болон үй олноор хөнөөх зэвсэг дэлгэрүүлэхтэй тэмцэхтэй холбоотой санхүүгийн хориг арга хэмжээ, түүнчлэн Засгийн газраас терроризмтой тэмцэх чиг үүрэг бүхий байгууллагын саналыг үндэслэн баталсан жагсаалтад орсон хүн, хуулийн этгээдийн эсрэг санхүүгийн хориг арга хэмжээ авч хэрэгжүүлэхийг ойлгоно.

- Энэ зүйлд заасан гэмт хэргийн талаар төрийн зохих байгууллагад сайн дураараа даруй мэдэгдсэн, учирч болзошгүй хохирлоос урьдчилан сэргийлэхэд туслалцаа үзүүлсэн иргэний үйлдэл нь өөр гэмт хэргийн шинжгүй бол ялаас чөлөөлнө. Энэ зүйлийн 1, 3 дахь хэсэгт энэ тайлбар хамаарахгүй.” Санал гаргасан Улсын Их Хурлын гишүүн Л.Энхболд, Хууль зүйн байнгын хороо дэмжсэн. Санал хураалт, дэмжье гэдэг томьёоллоор. Тайлбар нь энэ нь бол энүүгээрээ биз дээ? 72,7 хувиар дэмжигдлээ. 
4.Төслийн 3 дугаар зүйлийг доор дурдсанаар өөрчлөн найруулж, 4 дүгээр зүйл болгох:

“4 дүгээр зүйл. Эрүүгийн хуулийн 20.1 дүгээр зүйлийн гарчгийг “Террорист үйлдлийн талаар зориуд худал мэдээлэх" гэж, 29.8 дугаар зүйлийн гарчгийг “Террорист үйлдэл хийх" гэж, 29.9 дүгээр зүйлийн гарчгийг “Террорист үйлдэлд бэлтгэх” гэж, мөн зүйлийн 1 дэх хэсгийн “Террор" гэснийг “Террорист" гэж, мөн зүйлийн тайлбар хэсгийн “Террор ажиллагааг” гэснийг “Террорист үйлдлийг” гэж, “террор ажиллагааг” гэснийг “террорист үйлдлийг" гэж, 29.11 дүгээр зүйлийн 2 дахь хэсгийн “торгох ял шийтгэнэ.” гэснийг "торгож, хуулийн этгээдийг албадан татан буулгана.” гэж тус тус өөрчилсүгэй.” Санал гаргасан Улсын Их Хурлын гишүүн Л.Энхболд, санал хураалт. 72,7 хувиар дэмжигдлээ. 

Хоёр.Эрүүгийн хэрэг хянан шийдвэрлэх тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. Нэг.Хууль зүйн байнгын хороо дэмжсэн санал.

1.Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Эрүүгийн хэрэг хянан шийдвэрлэх тухай хуулийн 6.1 дүгээр зүйлийн 1 дэх хэсгийн 1.1 дэх заалтын “20.1/Террор үйлдэх талаар зориуд худал мэдээлэх/” гэснийг “20.1/Террорист үйлдлийн талаар зориуд худал мэдээлэх” гэж, “20.2/Террор ажиллагаанд уриалах, түүнийг нийтийн өмнө зөвтгөх/” гэснийг “20.2/Террорист үйл ажиллагаанд уриалах, түүнийг нийтийн өмнө зөвтгөх, хатгах” гэж, “29.8/Террор үйлдэх/” гэснийг “29.8/Террорист үйлдэл хийх/ гэж, “29.9/Террор үйлдэхэд бэлтгэх/” гэснийг “29.9/Террорист үйлдэлд бэлтгэх/ гэж, “29.10/Террор үйлдэхийг санхүүжүүлэх/ дугаар” гэснийг “29.10/Терроризмыг санхүүжүүлэх/, 29.11 /Үй олноор хөнөөх зэвсэг дэлгэрүүлэхийг санхүүжүүлэх/ дүгээр” гэж өөрчилсүгэй.” Санал гаргасан Улсын Их Хурлын гишүүн Л.Энхболд. Санал хураалт. 72,7 хувиар дэмжигдлээ. 
Гурав.Хуульчийн эрх зүйн байдлын тухай хуульд нэмэлт оруулах
тухай хуулийн төслийн талаарх зарчмын зөрүүтэй саналын томьёолол. Нэг.Хууль зүйн байнгын хороо дэмжсэн санал.
1.Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Хуульчийн эрх зүйн байдлын тухай хуулийн 63 дугаар зүйлд доор дурдсан агуулгатай 63.11 дэх хэсэг нэмсүгэй:

“63.11.Мэргэжлийн хариуцлагын хороо нь хуульчийн мэргэжлийн үйл ажиллагаа явуулах эрх бүхий этгээдээс Мөнгө угаах болон терроризмыг санхүүжүүлэхтэй тэмцэх тухай хуулийн 4.1.9-т заасан мэдээлэх үүргээ биелүүлж байгаад хяналт тавьж, хэрэгжилтийг хангуулж ажиллана.”” Санал гаргасан Улсын Их Хурлын гишүүн Л.Энхболд, санал хураалт. 72,7 хувиар дэмжигдлээ. 
Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төслийн хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. Нэг.Хууль зүйн байнгын хороо дэмжсэн санал. 
1.Төслийн гарчгаас “НЭМЭЛТ,” гэснийг хасах. Санал гаргасан Улсын Их Хурлын гишүүн Л.Энхболд, санал хураалт. 72,7 хувиар дэмжигдлээ. 
2.Төслийн 1 дүгээр зүйлийн 1 дэх заалтын “төрийн” гэсний дараа “холбогдох” гэж, мөн заалтын “өгөх,”, “сэргийлэх,” гэсний дараа “эсхүл” гэж тус тус нэмж, 2 дахь заалтын “санхүүжүүлэх,” гэсний дараа “эсхүл” гэж нэмж, мөн заалтын “бол зөрчлийн үнийн дүнтэй тэнцэх хэмжээний” гэснийг “нь эрүүгийн хариуцлага хүлээлгэхээргүй бол зөрчил үйлдэхэд ашигласан” гэж өөрчилж, 3 дахь заалтын “нэн” гэснийг хасах. Санал гаргасан Улсын Их Хурлын гишүүн Л.Энхболд, санал хураалт. 72,7 хувиар дэмжигдлээ. 
3.Төслийн 1 дүгээр зүйлийн 4 дэх заалтыг доор дурдсанаар өөрчлөн найруулах:

“4.Хориг арга хэмжээний жагсаалтад орсон хүн, хуулийн этгээд, тэдгээрийг санхүүжүүлдэг этгээдийн өмчлөл, эсхүл хяналтад байгаа хөрөнгийг даруй царцаагаагүй нь эрүүгийн хариуцлага хүлээлгэхээргүй бол царцаагаагүй хөрөнгийн үнийн дүнтэй тэнцэх хэмжээний хөрөнгө, орлогыг хурааж, хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.

5.Хориг арга хэмжээний жагсаалтад орсон хүн, хуулийн этгээд, тэдгээрийг санхүүжүүлдэг этгээдийн өмчлөл, эсхүл хяналтад байгаа хөрөнгийг тагнуулын байгууллагад 24 цагийн дотор мэдээлэх үүргээ биелүүлээгүй бол хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.” Санал гаргасан Улсын Их Хурлын гишүүн Л.Энхболд, санал хураалт. 72,7 хувиар дэмжигдлээ. 
Бичгээр зарчмын зөрүүтэй санал гаргаж байна. Миний зүгээс. Саналыг зөрчлийн тухай хуульд нэмэлт, өөрчлөлт оруулах тухай хуулийн төсөл дээр хамт өргөн мэдүүлсэн дагалдах хууль байгаа. Төслийн 1 дүгээр зүйл буюу 5.10 дугаар зүйлийн 2, 4 дэх хэсгийн “Хориг арга хэмжээний” гэсний дараа “болон дотоодын” гэж нэмэх, дэмжье гэсэн томьёоллоор санал хураая. Энэ бол бас нэг үлдсэн саналыг нь зарчмын зөрүүтэй байдлаар оруулж байна. 72,7 хувиар дэмжигдлээ. 
Үйл олноор хөнөөх зэвсэг дэлгэрүүлэх болон терроризмтой тэмцэх тухай хуулийн төслийн хамт өргөн мэдүүлсэн Зөрчил шалган шийдвэрлэх тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёолол. Нэг.Хууль зүйн байнгын хороо дэмжсэн санал. 
1.Төслийн 1 дүгээр зүйлийн “6.18 дугаар зүйлийн” гэснийг “1.8 дугаар зүйлийн 6.18 дахь заалтын” гэж, “6.19 дүгээр зүйлийн” гэснийг “1.8 дугаар зүйлийн 6.19 дэх заалтын” гэж, мөн зүйлийн “4 дэх” гэснийг “4, 5 дахь” гэж тус тус өөрчлөх. Санал гаргасан Улсын Их Хурлын гишүүн Л.Энхболд, санал хураалт. 72,7 хувиар дэмжигдлээ. 
2.Төслийн 1 дүгээр зүйлээс “3,” гэснийг тус тус хасах, санал гаргасан Улсын Их Хурлын гишүүн Л.Энхболд, санал хураалт. Энэ байгаа хүмүүст цай захиарай ажлын алба. 72,7 хувиар дэмжигдлээ. 
Үй олноор хөнөөх зэвсэг дэлгүүлэх болон терроризмтой тэмцэх тухай хуулийн төслийн хамт өргөн мэдүүлсэн Мөнгө угаах болон терроризмын санхүүжилттэй тэмцэх тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. Нэг.Хууль зүйн байнгын хороо дэмжсэн санал. 
Төслийн 2 дугаар зүйлийн 3 дахь заалт буюу 3 дугаар зүйлийн 3.1.11 дэх заалтыг доор дурдсанаар өөрчлөн найруулах:

4/3 дугаар зүйлийн 3.1.11 дэх заалт

“3.1.11.“үй олноор хөнөөх зэвсэг дэлгэрүүлэхийг санхүүжүүлэх” гэж Үй олноор энэ юу алдаагаа засаарай. Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн 3.1.19 -д заасныг;” Санал гаргасан Улсын Их Хурлын гишүүн Л.Энхболд, санал хураалт. Зүгээр, зүгээр. За тэгье. 72,7 хувиар дэмжигдлээ.

2.Төслийн “2 дугаар зүйл” гэснийг “3 дугаар зүйл” гэж, “3 дугаар зүйл” гэснийг “2 дугаар зүйл” гэж тус тус өөрчлөх, санал гаргасан Улсын Их Хурлын гишүүн Л.Энхболд. Санал хураалт. 81,8 хувиар дэмжигдлээ. За энэ Байнгын хорооны санал чинь улам л өндөр хувиар дэмжигдээд сүүл рүүгээ. Сүүл рүүгээ багасаад байдаг чинь. Ингээд одоо 2 үлдсэн. 
Зургаа.Санхүүгийн зохицуулах хорооны эрх зүйн байдлын
тухай хуульд нэмэлт оруулах тухай хуулийн төслийн талаарх
зарчмын зөрүүтэй саналын томьёолол. 

1.Төслийн 1 дүгээр зүйлийн 1 дэх хэсэг буюу 3 дугаар зүйлийн "3.1.81, 3.1.82” гэсэн дугаарыг “3.1.9, 3.1.10” гэж тус тус өөрчлөх. 2.Төсөлд, тус бүрд нь санал хураана. Эхний нэгээр санал хураалт. 81,8 хувиар дэмжигдлээ. Хууль зүйн байнгын хорооны дарга Нямбаатар Хууль зүйн байнгын хороогоо хуралдуулж Засгийн газраас нэн яаралтай горимоор өргөн барьсан асуудлыг хэлэлцэж байгаа тул одоо санал нь эсрэг гарч байгаа боловч энэ Хууль зүйн байнгын хороон дээрээ энэ хууль тогтоомжийг богино хугацаанд бүгдийг нь одоо шуурхай хэлэлцүүлж энэ зохих хугацаанд манай Байнгын хороонд асуудлуудаа томьёолж ирүүлсэн байгаа гэдгийг гишүүддээ дуулгая. 

2.Төсөлд доор дурдсан агуулгатай 2 дугаар зүйл нэмэх.


“2 дугаар зүйл.Санхүүгийн зохицуулах хорооны эрх зүйн байдлын тухай хуулийн 3 дугаар зүйлийн “3.1.9” гэснийг “3.1.11” гэж өөрчилсүгэй.” Санал хураалт. 81,8 хувиар дэмжигдлээ. 
3.Төслийн "2 дугаар" зүйлийн дугаарыг “3 дугаар" гэж өөрчлөх. 2 дүгээр гэж байхгүй биз дээ. Санал хураалт. 81,8 хувиар дэмжигдлээ. 
4.Төслийн гарчгийн “НЭМЭЛТ” гэсний дараа “ӨӨРЧЛӨЛТ” гэж нэмэх, санал хураалт. 72,7 хувиар дэмжигдлээ. 
Долоо.Нягтлан бодох бүртгэлийн тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёолол

1.Төслийн 1 дүгээр зүйлийн 1 дэх хэсэг буюу 26 дугаар зүйлийн 26.1.7 дахь заалтын “этгээд” гэсний дараа “уг хуульд заасан" гэж нэмэх, санал хураалт. 81,8 хувиар дэмжигдлээ. 
Долоо.Нягтлан бүртгэлийн тухай хуульд. Найм.Хуульчийн эрх зүйн, одоо болсон юм уу? Ингээд зарчмын зөрүүтэй саналуудыг хураалгаж дууслаа. 

Энэ Улсын Их Хурал энэ хариуцсан ажлаа бас хариуцлагатай холбогдох Байнгын хороодод ажлын хэсгүүд ажиллаж байгаа шүү. Энэ Монголбанк, хуулийн байгууллагууд бас сайн анхаарч байгаа биз дээ. Энэ саарал жагсаалтад орох эрсдэлтэй холбогдуулаад энэ нэн яаралтайгаар Улсын Их Хурлын даргын зүгээс бас арга хэмжээ авч энэ холбогдох хууль тогтоомжид өөрчлөлт оруулахыг одоо ингээд яаралтай горимоор шийдээд байгаа. Та бүхэн өөртөө оногдсон ажлуудыг бас сайн хийх шаардлагатай. Тэр Энхбаяр гишүүн ч гэсэн асуусан. Энэ асуултад хариулт бас нэлээн ноцтой зүйлүүдийг хариулж байна шүү дээ. Тэр хэрэв Ил тодын Эдийн засгийн ил тод байдлыг дэмжих тухай хууль чинь энэ Монгол Улсыг бас олон улсын байгууллагуудын өмнө нэр хүндийг унагааж эрсдэлд оруулаад байгаа юм бол Улсын Их Хурал тэр баталсан хуулиа бас өөрчлөх эрх нь ч гэсэн байгаа шүү дээ. Энэ саналуудыг бас хаана хаанаасаа ярих цаг нь болсон байна гэж үзэж байна. Дээрээс нь хуулийн байгууллагууд өөрсдөд дээрээ шийдэгдэж байгаа хэргүүдийг үр дүнд хүргэх нэн ялангуяа мөнгө угаахтай авлигын албан тушаалын оффшортой холбоотой, татвараас зайлсхийсэн энэ хэргүүдийг нэн одоо хариуцлагатайгаар үр дүнд хүргэх ийм одоо шаардлагатай байна. 
Энэ дээр одоо Монголбанк ч гэсэн Санхүүгийн зохицуулах хороо ч гэсэн энэ хүлээсэн үүргээ одоо биелүүлж энэ одоо олон улсын байгууллагуудын өмнө хүлээсэн хүргээ энэ Монгол Улс яахаараа ийм одоо жагсаалтад орох эрсдэл үүсчихдэг юм бэ? Энэ дээр одоо хариуцлагын асуудлуудыг Улсын Их Хурлын даргын зүгээс чиглэл өгсөн байгаа. Монголбанк, Санхүүгийн зохицуулах хороотой нэн ялангуяа хариуцлагын асуудал бол ярихаар ийм нөхцөл байдалтай байгаа шүү. Ингээд Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг хийж дууслаа. Ингээд маргааш чуулганы нэгдсэн хуралдаанаар анхны хэлэлцүүлгээ хийсний дараа Байнгын хороо дахин хуралдаж эцсийн хэлэлцүүлгийг бас хийх байгаа. Гишүүд маань бас яг энэ одоо идэвхтэй улс эх орныхоо төлөө амин чухал асуудалд ингэж одоо санаачилгатай хариуцлагатай хандаж байгаа энэ хандлага маргааштай бид бас үргэлжлүүлэх ийм одоо нөхцөл байдалтай байгаа гэж дуулгая. Энэ Засгийн газраас бас яаралтай горимоор асуудал оруулж байгаа. Маргааш Засгийн газрын тэргүүн Казакстан Улсад хийх айлчлалтай шийдэх асуудлын хүрээнд бас нэг гэрээ хэлэлцээрийн асуудал байгаа. Ингээд энэ нь гишүүддээ тараагаад өгчих. 
Манай Байнгын хороонд мөн одоо яаралтай журмаар бас шилжүүлж ирсэн байгаа. Үүн дээр томьёолол нь. Юуныхаа дарааллыг нь өг дөө. Хууль зүйн байнгын хороо хуралдаад юу яасан юм уу, санал, дүгнэлтээ нааш нь ирүүлнэ тийм ээ? Танилцуулах ёстой тийм үү? Одоо түрүүн одоо хэлэлцэх асуудал дээр материал нь ирээгүй байгаа учраас би одоо горимын санал хурааж болоогүй. Энэ холбогдох материалууд нь Улсын Их Хуралд өргөн баригдаад Байнгын хороонд шилжүүлэгдээд ирсэн. Байнгын хорооны гишүүдэд тараагдсан байгаа. Одоо таны горимын саналыг бас хэлэлцэх боломжтой. Та горимын саналаа одоо дахин одоо илэрхийлнэ үү. Цогтбаатар сайдад микрофон өгье. 
Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн хуулийн төслүүдийг одоо хэлэлцүүлсэн анхны хэлэлцүүлэг хийсэн талаарх Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд илтгэхээр Бадмаанямбуугийн Бат-Эрдэнэ гишүүнийг томилъё. Цогтбаатар сайд. 
Д.Цогтбаатар: Баярлалаа. 
Хоёр. Энэ иргэний болон эрүүгийн хэргийн талаарх эрх зүйн туслалцаа үзүүлэх тухай Монгол Улс Бүгд Найрамдах Казакстан Улсын хоорондын 93 оны 10 дугаар сарын 22-ны өдрийн гэрээнд өөрчлөлт оруулах тухай протоколын төслийг бид нар Казахстаны талтай ярилцаад текстээ ингээд тохирчхоод байгаа юм. Ингээд энийг хэлэлцэж өгнө үү гэж хүсэж байна. 
Энэ яаралтай горимоор орж ирж байгаа. Ер нь бол зүгээр яг эрх зүйн талаасаа аваад үзэхэд бол энэ цэвэр техникийн шинж чанартай уг нь өөрчлөлт учраас өнөөгийн одоо үйлчилж байгаа олон улсын гэрээний эрх зүйн хүрээнд бол манай яам бол энийг бол техникийн шинж чанартай өөрчлөлт болохоор уг нь шууд Засгийн газрынхаа түвшинд шийдээд явж болно гэж байсан. 
Гэхдээ энэ одоо олон чухал айлчлал болж байгаа учраас энэний өмнө ямар ч байсан нөгөө уг гэрээ нь өөрөө Улсын Их Хурлаар соёрхон батлагдсан гэрээ байгаа учраас бас Гадаад бодлого, аюулгүй байдлын хороогоор хэлэлцүүлээд зарчмын танилцуулаад, зарчмын дэмжлэг аваад явах нь зөв байна гээд энийг оруулж байгаа юм. Тэгээд хүлээж аваад хэлэлцээд өгнө үү, дэмжээд өгнө үү. Баярлалаа. 

Т.Аюурсайхан: Горимын саналын дагуу Иргэний болон эрүүгийн хэргийн талаар эрх зүйн туслалцаа харилцан үзүүлэх тухай Монгол Улс Бүгд Найрамдах Казахстан Улс хоорондын 1993 оны 10 дугаар сарын 22-ны өдрийн гэрээнд өөрчлөлт оруулах тухай протоколын төслийг зөвшилцөх гэсэн асуудлыг хэлэлцэх асуудалд оруулахыг дэмжье гэдэг томьёоллоор санал хураая. 81,8 хувиар дэмжигдлээ. Тус асуудлыг хэлэлцэнэ. 
Ажлын хэсгийг танилцуулна. 2 дугаар микрофонд өөрийгөө танилцуулчих. Дараа нь 3 дээр өөрийгөө танилцуулчих. 2 дугаар микрофон нээе, нээгээрэй. 2 дугаар микрофон. 
Т.Бат-Өлзий: Хууль зүй, дотоод хэргийн яамны Олон улсын гэрээ, гадаад хамтын ажиллагааны газрын дарга Бат-Өлзий. 

Т.Аюурсайхан: 3, 2 дугаар микрофон дээр өөрийгөө танилцуулчих. 

А.Төмөр: Гадаад харилцааны яамны Олон улсын гэрээ эрх зүйн газрын захирал Төмөр. 
Т.Аюурсайхан: Ингээд ажлын хэсэг Хууль зүй, дотоод хэргийн сайд Нямдорж тэргүүтэй ажлын хэсгийг танилцууллаа. Танилцуулга Хуулийн төслийн зөвшилцөх асуудлыг танилцуулахаар хэн хийх юм бэ? Улсын Их Хурлын гишүүн Засгийн газрын гишүүн, Гадаад харилцааны сайд Цогтбаатар танилцуулгыг хийнэ. Микрофон өгье. 
Д.Цогтбаатар: Байнгын хорооны дарга, эрхэм гишүүд ээ, 

Иргэний болон эрүүгийн хэргийн талаар эрх зүйн туслалцаа харилцан үзүүлэх тухай Монгол Улс Бүгд Найрамдах Казахстан Улсын хоорондын 1993 оны 10 дугаар сарын 22-ны өдрийн гэрээнд өөрчлөлт оруулах тухай протоколын төслийг Казахстаны талтай тохироод байна. Уг протоколын төсөлд тусгасан гол зүйлс нь бол техникийн шинж чанартай өөрчлөлтүүд байгаа юм. Энэ нь зарим заалтууд дээр нь одоо БНКУ-ын Хууль зүйн яам, Ерөнхий прокурорын газар гэж одоо жишээ нь харилцах байгууллагуудыг ойлгоно гэсэн бол энэ дээр бол жишээлбэл Казахстаны талаас Дээд шүүхийг нь тусгахаар заасан байгаа юм. 
Мөн түүнчлэн энэ төв байгууллагын бүрэн эрх чиг үүрэг өөрчлөгдсөн тохиолдолд талууд энэ тухайгаа одоо дипломат сувгаар бичгээр мэдэгдэнэ гэж заасан байгаа. Үүний зэрэгцээ дээрх гэрээний хэлэлцэн тохирогч талуудын эрх бүхий байгууллага нь эрүүгийн хэргийн талаар эрх зүйн туслалцаа үзүүлэхдээ энэ гэрээний 4 дүгээр зүйлд заасан байгууллагаар дамжуулан харилцах бөгөөд түүнчлэн Монгол Улсын цагдаагийн ерөнхий газар болон Бүгд Найрамдах Казахстан Улсын Дотоод явдлын яамаар дамжуулан харилцана гэсэн энэ 27 дугаар зүйлийг нь бол хасахаар ярьж тохирсон байгаа юм. 
Дээрх гэрээний Казах хэлээрх нь нэр нь Өзара көмек туралы буюу харилцааны туслалцаа гэснийг Өзара күкыктык көмек туралы буюу эрх зүйн харилцааны туслалцаа гэснээр солих зэрэг ийм техникийн шинж чанартай орчуулгын шинж чанартай ингээд өөрчлөлтүүдийг оруулсан байгаа юм. Тэгээд энэ одоо бидний тохироод байгаа протоколын төслийг хэлэлцэж зохих журмын дагуу дэмжиж шийдвэрлэж өгнө үү. Баярлалаа. 
Т.Аюурсайхан: Засгийн газрын гишүүн Баделхан сайдаар танилцуулах ёстой байсан юм биш үү. Та хэллэгээ зөв хэлсэн үү үгүй юу? Буруу хэлсэн үү? Хуулийн, зөвшилцөх хэлэлцэх асуудлаар асуулт асуух гишүүн байвал нэрээ өгье. Энхбаяр гишүүнээр тасаллаа. Бат-Эрдэнэ гишүүнээр тасаллаа. Энхбаяр гишүүн асуулт асууя. 
Ж.Энхбаяр: За олон жилийн дараа Монгол Улсын Ерөнхий сайд энэ өндөр хэмжээний айлчлалыг Бүгд Найрамдах Казакстан Улсад хийж байгаа нь үнэхээр чухал зүйл. Бид энэ ойрын хөрштэйгөө дэндүү бас эдийн засаг, улс төр, нийгмийн олон харьцаагаа нэлээн хөндийрүүлсэн. Энэ чухал ямар бодлого байсныг энэ хэр зөв байсныг тэгээд цаг хугацаа харуулна биз. Ямар ч байсан энэ айлчлал хийж байгаад нэг их Засгийн газарт бас их баяр хүргэхийг хүсэж байгаа юм. 
Яагаад гэвэл Монгол Улсын олон мянган иргэд БНКУ-д шилжсэн, суурьшсан. Энэтэй холбоотойгоор асуултууд асуух гэж байна. Хэчнээн одоо иргэд Монгол Улсын харьяаллаас татгалзаж БНКУ-ын иргэн болсон бэ? Мөн хэчнээн иргэн үүн дотроо Монгол Улсын иргэн болон БНКУ-ын давхар иргэншилтэй явж байна вэ? Энэ харьяалал бүхий иргэдтэй холбоотой давхар харьяалал бүхий иргэдтэй холбоотой иргэний болон эрүүгийн одоо ийм нөхцөл байдал үүссэн нөхцөлд бид үүрэг хүлээж энэ гэрээг байгуулж байгаа. 

Тэгэхээр тэр иргэдийн тоо бүртгэл давхар харьяаллын асуудлаар мэдээлэл өгөхийг хүсэж байна. 


Т.Аюурсайхан: 3 дугаар микрофон дээр Гадаад харилцааны яам хариулъя. 

А.Төмөр: Энхбаяр гишүүний асуултад хариулъя Олон улсын гэрээ, эрх зүйн газар Төмөр. 1994-2019 онд нийт 61904 иргэн Монгол Улсын харьяатаас гарсан. Үүний 59812 нь Казахстан Улсын иргэн болсон. Мөн хугацаанд Казахстаны харьяаллаас гарч Монгол Улсын харьяаллаа эргэж сэргээсэн 1811 хүн байгаа юм байна. Энэ оны 9 сарын байдлаар бол хоёрдмол харьяалалтай гэж бүртгэгдсэн харьяаллын асуудлыг шийдвэрлэх шаардлагатай 11 иргэн байгаа гэсэн ийм тоо байгаа. Тийм.
Т.Аюурсайхан: Цогтбаатар сайд нэмж хариулъя. 
Д.Цогтбаатар: Яг зөв. Энэ бол өнөөдөр байгаа албан ёсны тоонууд явж байгаа юм. Гэхдээ Энхбаяр гишүүний бас энэ дээр юу энэ үнэн тоо юу гэж эргэлзэж байгаа зөв. Яагаад гэхээр тийшээ очоод бид нар гүйцээгээд маш олон иргэн дээр энэ иргэншлээ хаашаа шилжүүлчихсэн бэ, энэ тоогоо гүйцээгээд өгөөч гэхээр 2 талдаа бид нар мөргүүлж чадахгүй гүйцэт тоогоо бас авч чадахгүй яваад байгаа юм. Тийм учраас яг энэ айлчлалын үеэр энэ юмаа мөргүүлж бид нар эцэслэсэн тоотой болж авахын тулд энэ уулзалтууд бол үнэхээр чухал байдаг юм. Түүнээс энэ дээр бол тоо нь энэнээс хавьгүй их байх ёстой. 
Т.Аюурсайхан: Бат-Эрдэнэ гишүүн асуулт асууя. 
Б.Бат-Эрдэнэ: Баярлалаа. Асуулт давхардаж байна. Би нэрээ татлаа. 


Т.Аюурсайхан: Хэлэлцэж байгаа асуудалтай холбогдуулж үг хэлэх гишүүд байвал нэрээ өгье. Энхбаяр гишүүнээр тасаллаа. Энхбаяр гишүүн. 

Ж.Энхбаяр: Бүгд Найрамдах Казахстан Улс маань бид нартай яг ижил нэг систем, нэг ижил гараанаас гарсан. Эдийн засгийн хувьд нэлээн их өндөр амжилт үзүүлж байгаа. 1 хүнд ноогдох ДНБ-ний хэмжээгээр Монгол Улсаас бараг 3 дахин өндөр түвшинд байгаа. Нөгөө талаас одоо бидний одоо их том улс төрийн маргаан болоод байдаг Шанхайн хамтын ажиллагааны байгууллагууд дотроо нэлээн голлох байр суурь буюу энэ төв азийн улс орнууд дотроо нэлээн манлайлах ийм үүрэгтэй оролцдог. 

Тэгээд сүүлийн жилүүдэд үндсэндээ энэ бараг 20 гаруй жил БНКУ-д Монгол Улс энэ хоёр улсын хооронд харилцан өндөр хэмжээний айлчлал үндсэндээ таслалдсан. Энэ ажил нэлээн орхигдсон байсан. Тэгэхээр энэ бүс нутагт Монгол Улс энэ гадаад бодлогоо нэлээн идэвхжүүлэх ийм алхмуудыг зайлшгүй хийх ёстой. Энэ нь юу вэ гэвэл бид ганцхан одоо Хятад, Орос гэсэн том хөршөөс гадна Төв азийн одоо уламжлалт нөгөө талаар яривал Монгол Улсын одоо эртний одоо түүхтэй маш нягт холбоотой ийм улс орнууд байдаг. Өнөөдөр энэ Станы 5 орон гэдэг маань Монголын одоо Чингисийн үеийн их гүрний одоо түүний үр ач нарын байгуулсан Зүчийн, Цагаадайн, Ил хаадын улсууд бол үндсэндээ энэ бүс нутгийг бүрдүүлж байгаа. Энэ нь өөрөө өнөөдрийн Шанхайн хамтын ажиллагааны гол тоглогчтойгоор оролцогч нар байгаа. Тэгэхээр Монгол Улс бол гадаад бодлогоо энэ төв азийн бүс нутагт эрчимжүүлэх тэнд дипломат үйл ажиллагаа нэмэгдүүлэх Элчин сайд, төлөөлөгчийн газрыг бий болгох. Тухайн улс орнуудын яг өнөөдрийн тэр эдийн засаг, нийгмийн шилжилтийн үйл явцыг сайн судлах, анхаарах. 
Шанхайн хамтын ажиллагааны байгууллагын гишүүн болсонтой холбогдуулж тэдгээр орнуудад бий болж байгаа эерэг болон сөрөг талуудыг нь нарийвчлан судлах энэ бүс нутагт байгаа Монгол одоо угсаатан иргэд олон саяараа одоо оршин суудаг. Эд нартаа бас нэлээн бас соёлын болон бусад талын холбооснуудыг сэргээх бий болгох, тэнд одоо анхаарах ийм ажлууд хийх ёстой гэж би одоо бодож, ийм итгэж явдаг хүн байгаа юм. Тэгэхээр энэ дээрээ гадаад хэргийн яам энэ бодлогыг ажилттай одоо үргэлжлүүлээрэй. Дараа дараа нь одоо Улсын Их Хурлын даргын болон Монгол Улсын Ерөнхийлөгчийн айлчлалыг зохион байгуулах улмаар олон жил таслалдсан тэр харилцан айлчлалуудыг нааш Монгол Улсад урих, сэргээх энэ ажлуудыг одоо хийхийг хүсэж байна. Баярлалаа. 
Т.Аюурсайхан: Гишүүд үг хэллээ. Надад бас санал байна. Энэ Байнгын хорооноос ямар ч л байсан асуудлын ач холбогдлыг нь ойлгоод бас түргэн шуурхай зохион байгуулалтад ороод ингээд асуудлыг хэлэлцэж байна. Тэгээд ер нь цааш цаашдаа ийм бас ач холбогдолтой асуудлыг бас зохих цаг хугацаанд мөн одоо энэ гишүүдийн энэ хэлэлцэж байгаа асуудалтай одоо улам сайтар танилцах боломжоор хангах ийм хугацаанд одоо та бүхэн маань бидний ажлыг хүндэтгэж цааш цаашдаа одоо зохих хугацаатайгаар асуудлаа өгч байгаарай. Санал хураалт явуулна. 
Иргэний болон эрүүгийн хэргийн талаар эрх зүйн туслалцаа харилцан үзүүлэх тухай Монгол Улс Бүгд Найрамдах Казахстан Улс хоорондын 1993 оны 10 дугаар сарын 22-ны өдрийн гэрээнд өөрчлөлт оруулах тухай протоколын төсөлд гарын үсэг зурах эрхийг Засгийн газарт зөвшөөрье гэсэн томьёоллоор санал хураалт явуулъя. Санал хураалт. 72,7 хувиар дэмжигдлээ. Аюулгүй байдал, гадаад бодлогын байнгын хорооны санал, дүгнэлтийг Засгийн газарт хүргүүлнэ. 
Аюулгүй байдал, гадаад бодлогын байнгын хорооны хуралдаанаар хэлэлцэх асуудал дууссан тул энэ өдрийн хуралдаан өндөрлөснийг мэдэгдье. 

Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ





     Д.УЯНГА
PAGE  
1

